
HYRJE 
 
Ky Udhëzues për përfshirjen e perspektivës gjinore është pjesë e një vargu materialesh 
burimore që i janë vënë në dispozicion qeverisë së Shqipërisë përmes ndihmës teknike të BE-
së dhe UN Women, me qëllim përshpejtimin e procesit të integrimit në BE. Ai synon të 
sigurojë që dokumentet e ardhshme të politikave, planifikimit dhe programimit të 
harmonizohen më mirë me kuadrin politik dhe ligjor të BE-së për barazinë gjinore (“acquis-i 
për barazinë gjinore”), që sjell forcim të rezultateve të barazisë për të gjithë: gratë, burrat, 
vajzat dhe djemtë në të gjithë vendin. Ai u drejtohet partnerëve të zhvillimit dhe integrimit që 
janë përfshirë në nisma të politikave, programimit dhe planifikimit, në kontekstin e 
anëtarësimit në BE. Në këtë grup përfshihen së pari zyrtarët qeveritarë që formulojnë 
politikat dhe hartojnë programet e IPA-s, ekspertët që ofrojnë asistencë teknike, drejtuesit e 
projekteve pranë Delegacionit të BE-së, donatorët dhe partnerët ndërkombëtarë të zhvillimit 
që mbështesin reformat e harmonizuara me kornizat e BE-në dhe organizatat e shoqërisë 
civile të angazhuara në proceset llogaridhënëse dhe konsultative. Qëllimi i këtij Udhëzuesi 
është që të ofrojë informacion të përmbledhur mbi çështje gjinore kyçe në një fushë të 
caktuar të politikave dhe të tregojë se si mund të kryhet përfshirja e perspektivës gjinore nga 
pikëpamja praktike. Ky dokument është parashikuar si një material përgatitor për hedhjen e 
bazave në këtë fushë. Ai mund të përdoret nga individët si dokument reference në punën e 
tyre të përditshme, si dhe do të shërbejë si material trajnimi në përpjekjet për të krijuar 
kapacitete dhe aftësi në fushën e përfshirjes së perspektivës gjinore.. 
 
Barazia ndërmjet grave dhe burrave është një parim themelor i BE-së. E drejta e grave për 
trajtim të barabartë është para së gjithash e drejtë njerëzore themelore. Sipas dispozitave 
ligjore të BE-së, diskriminimi është politikisht i papranueshëm, ekonomikisht pa përfitim, dhe 
ligjërisht i dënueshëm. Për këtë arsye, shteteve u kërkohet të përmbushin kërkesat e acquis-
it lidhur me barazinë gjinore dhe mosdiskriminimin si pjesë e procesit të anëtarësimit të tyre 
në BE. Sipas përkufizimit në legjislacionin evropian, përfshirja e perspektivës gjinore është 
strategjia për promovimin e barazisë ndërmjet grave dhe burrave dhe për të luftuar 
diskriminimin. Për rrjedhojë, përfshirja e perspektivës gjinore është parakusht për 
harmonizimin e standardeve kombëtare me parimet e BE-së dhe element i pandashëm i 
procesit të reformave që do të kryhen. 

“Gratë janë aktore kyçe në zinxhirin e vlerave në bujqësi: ato kontribuojnë në prodhimin, 
përpunimin, marketimin dhe shpërndarjen e prodhimeve bujqësore; ato mbledhin burime 
natyrore; ato transmetojnë njohuri bujqësore, dhe me punën e papaguar të tyre në bujqësi, 
gratë dhe vajzat sigurojnë ushqim për tryezat e familjeve dhe të komuniteteve. Duke marrë 
përsipër pjesën më të madhe të punës së papaguar të përkujdesit, gratë garantojnë 
mirëqenien sociale dhe të të gjithë brezave në familje dhe komunitete.” 

ITCILO (pa datë), EU Resource Package, Thematic Brief: Gender, Agriculture and Rural Development (Paketa e 
Burimeve të BE-së, Përmbledhje tematike: Gjinia, Bujqësia dhe Zhvillimi Rural). Gjendet në: 
https://eugender.itcilo.org/toolkit/online/story_content/external_ files/TA_Agriculture.pdf 

Gratë luajnë rol kyç në zhvillimin dhe rritjen ekonomike të komuniteteve rurale. Por ky rol i 
rëndësishëm i tyre – sidomos në prodhimin bujqësor – shpesh është “i padukshëm” dhe nuk 
njihet. Krahasuar me burrat, për gratë në zonat rurale vazhdon të jetë më e vështirë për të 
pasur akses në burime prodhuese, për të siguruar punësim me pagesë, dhe për të marrë 
pjesë në proceset vendimmarrëse. Rolet tradicionale gjinore dhe disavantazhet për shkak të 
përkatësisë së shumëfishtë në grupe të pafavorizuara, shpesh i shtojnë më tej pabarazitë 
gjinore. Bashkimi Evropian është angazhuar në përmirësimin e situatës, ku vlen të 
përmendet përfshirja e një objektivi të posaçëm në Politikën e Përbashkët Bujqësore të BE-së 
(PPB e BE-së) 2023–2027.1 Përveç kësaj, Plani i Veprimit Rural i BE-së – një prej dy shtyllave 
kryesore të PPB-së të BE-së – parashikon mbështetjen e përfshirjes së më shumë grave në 
sipërmarrje, forcimin e pjesëmarrjes së tyre në vendimmarrje, dhe ofrimin e shërbimeve të 
duhura në zonat rurale.2 
 
Ky Udhëzues, i strukturuar në pesë pjesë, i ndihmon grupet e interesit: 

 të kuptojnë problemet e pabarazisë gjinore në fushat e bujqësisë dhe zhvillimit rural; 
 të mësojnë për rekomandimet e politikave dhe direktivat e BE-së në këto fusha; 
 të identifikojnë treguesit përkatës për përfshirjen e gjinisë në politikat bujqësore dhe 

të zhvillimit rural; 
 të njihen me metodat dhe instrumentet e standardizuara të BE-së për përfshirjen 

objektivave të barazisë gjinore; 
 të përfshihen në veprimtari konkrete të mëtejshme, bazuar në një listë të 

përmbledhur veprimesh kyçe të rekomanduara. 

Barazia gjinore nuk ka të bëjë vetëm me gratë 

Përkundrazi, ajo ka të bëjë me realitetet dhe nevojat e ndryshme të burrave dhe 
grave në shoqëri, si dhe me pranimin që këto realitete dhe nevoja duhet të 
vlerësohen dhe – çka është e rëndësishme – të nxiten dhe mbështeten. 

Për këtë është e nevojshme të sigurohet që të gjithë anëtarët e shoqërisë të 
fuqizohen që të luajnë rol të plotë dhe produktiv në familje, komunitet, shoqëri 
dhe ekonomi; të jenë vetë zot të jetës së tyre, të bëjnë zgjedhjet që dëshirojnë dhe, 
për rrjedhojë, të kenë akses të drejtë dhe të barabartë në shërbime, mbështetje 
dhe në mundësi. 
 
Rrjedhimisht, qeverisje përgjigjëse gjinore do të thotë që, në të gjitha politikat, 
programet, aktivitetet, përparësitë dhe buxhetet e hartuara, qeveria mban 
parasysh nevojat dhe shqetësimet e ndryshme të grave dhe burrave dhe trajton 
dhe redukton pabarazitë ndërmjet tyre. 

 

1 Komisioni Evropian [në internet]. The Common Agricultural Policy: 2023–2027 (Politika e Përbashkët Bujqësore: 
2023–2027). Shih: https://ec.europa.eu/info/food-farming-fisheries/key-policies/common-agricultural-policy/new-cap-
2023-27_en 
2 EU CAP Network (Rrjeti i BE-së për PPB-në) [në internet]. Shih: https://eu-cap-
network.ec.europa.eu/events/advancing-gender-equality-rural-areas-eu_en 

Një vështrim i shpejtë mbi bujqësinë dhe zhvillimin rural në Shqipëri 
 
Shqipëria karakterizohet nga një shumëllojshmëri e madhe ekosistemesh dhe habitatesh të 
pasura në biodiversitet. Pyjet zënë 41,6 për qind të sipërfaqes së përgjithshme të vendit 
(28.748 km2); 24 për qind e sipërfaqes është tokë bujqësore, ndërsa 16 për qind janë kullota, 
lëndina dhe livadhe të përhershme.3 Vendi është gjithashtu mjaft i pasur në burime ujore 
(ujëra bregdetare, lumenj, liqene, dhe ujëra nëntokësorë). 
 
Në vitin 2018, sipërfaqja totale e tokës bujqësore të shfrytëzuar (STBSH) në Shqipëri ishte 
1.174.081 hektarë (ha)4, ose rreth 40 për qind të sipërfaqes së përgjithshme të tokës në vend.5 
Duke qenë vend kryesisht kodrinor dhe malor (vetëm 24 për qind e sipërfaqes së tokës është 
fushore), tokat bujqësore janë zakonisht në terren të pjerrët dhe në lartësi mbi nivelin e detit, 
dhe vetëm në 44 për qind të sipërfaqes së punueshme gradienti i pjerrësisë është 5 për qind 
ose më i ulët.6 Gjysma e STBSH-së është tokë e kultivuar (me drithëra, perime, bimë 
mjekësore, kultura foragjere); 41 për qind janë kullota, lëndina dhe livadhe të përhershme; 
ndërsa 7 për qind është e mbjellë me kultura të përhershme (pemë frutore, ullinj, agrume, 
vreshta).7 Sipërfaqja e pashfrytëzuar nën administrimin e organeve të pushtetit vendor 
llogaritet të jetë rreth 100.000 ha. Sipërfaqja e tokës së shfrytëzuar për bujqësi organike është 
0,09 për qind. Kanalet ujitëse janë burimi kryesor i ujitjes në bujqësi, pas të cilit vijnë tokat e 
kultivuara të ujitura nga reshjet e shiut. Infrastruktura e kanaleve ujitëse në rreth 200.000 ha 
duhet të rehabilitohet. Ndryshimet klimatike, erozioni i tokës, dhe pakësimi i ujërave 
nëntokësore përbëjnë rreziqe të konsiderueshme. 
 
Në vitin 2022 bujqësia përfaqësonte 17,7 për qind të PBB-së në Shqipëri.8 Ajo vazhdon të jetë 
sektor kyç në ekonominë e vendit, ku angazhohen 33,9 për qind të forcave aktive të punës. 
Bujqësia është burimi më i rëndësishëm i punësimit për gratë që jetojnë në zonat rurale: ato 
përbëjnë 40,1 për qind të forcave të punës në bujqësi, krahasuar me 28,7 për qind të burrave.9 
 
 

3 Ministria e Bujqësisë dhe Zhvillimit Rural (2022). Programi i Zhvillimit Rural 2021-2027 nën Instrumentin e Asistencës 
Para Anëtarësimit (IPA). Shih: https://bujqesia.gov.al/wp-content/uploads/2022/09/Programi-IPARD-III_2021-
2027_English.pdf 
4 Po aty. 
5 Sipas bazës së të dhënave të INSTAT-it, sipërfaqja e tokës bujqësore u pakësua nga 696.000 ha në vitin 2017 në 
686.400 ha në vitin 2022. Megjithatë, në shifrat e vitit 2022 nuk përfshihen kullotat lëndinat dhe livadhet, por 
përfshihen tokat e përdorura për blegtori. Shih: INSTAT PC-Axis data (2022). Struktura e tokës – Struktura e tokës, lloji 
dhe viti (instat.gov.al). 
6 Qendra Kërkimore e Përbashkët e Komisionit Evropian (2015). Characteristics of farming systems in Albania 
(Karakteristikat e sistemeve bujqësore në Shqipëri). Gjendet në: 
https://publications.jrc.ec.europa.eu/repository/handle/JRC95833 
7 Komisioni Evropian [në internet]. Agriculture in the enlargement countries – Albania (Bujqësia në vendet e 
zgjerimit – Shqipëria). Shih: https://agriculture.ec.europa.eu/international/international-
cooperation/enlargement/candidates_en  
8 INSTAT [në internet]. Të dhënat e llogarive kombëtare (PPB) të vitit 2023. Shih: 
https://www.instat.gov.al/en/themes/economy-and-finance/national-accounts-gdp/  
9 INSTAT (2023). Gra dhe Burra. Shih: https://www.instat.gov.al/media/12598/burra-dhe-gra-2023.pdf. Ndërsa në vitin 
2019, burrat përbënin 32,2 për qind, përqindja e grave ka mbetur pothuaj e pandryshuar. 



 
 

Bujqësia dhe zhvillimi rural  
Udhëzues për përfshirjen e perspektivës gjinore   12 12 

Në sektorin e bujqësisë mbizotërojnë njësitë ekonomike familjare dhe bujqësia për mbijetesë: 
85 për qind e fermave në vend klasifikohen si të vogla. Madhësia mesatare e fermave prej 1,04 
ha kombinohet me fragmentimin e tokës dhe të drejta pronësore të paqarta.10 Deri më tani, 
organizatat e prodhuesve në Shqipëri nuk kanë qenë të suksesshme dhe fermerët kanë fuqi 
negociuese shumë të vogël. Çmimet e lëndëve të para bujqësore rrallë janë të mundshme të 
negociohen dhe çmimet e shitjes zakonisht përcaktohen prej grumbulluesve, shitësve me 
shumicë dhe përpunuesve vendorë. Blerësit dhe fermerët rrallë lidhin kontrata të 
nënshkruara zyrtarisht. Prodhueshmëria mbetet relativisht e ulët. Në disa zona të vendit vihet 
re degradim i tokës bujqësore dhe erozion i dheut për shkak të teknikave të papërshtatshme 
bujqësore, moszbatimit të qarkullimit të bimëve, përdorimit të ulët dhe jo të balancuar të 
plehrave organike dhe minerale, dhe masave joefektive për mbrojtjen e bimëve. Shqipëria 
vazhdon të jetë importuese neto e prodhimeve ushqimore. 
 
Në janar të vitit 2023, Shqipëria kishte një popullsi prej 2.761.785 banorë.11 Në vitin 2022, 
llogaritej se banorët e zonave rurale përbënin 36 për qind të popullsisë,12 krahasuar me 
mesataren prej 20,8 për qind në shtetet e BE-së në vitin 2021.13 
 
Disponueshmëria dhe cilësia e infrastrukturës rurale dhe shërbimeve bazë – furnizimi i 
qëndrueshëm me energji elektrike, sistemet e sigurta sanitare dhe të ujërave të zeza, 
mbledhja e mbeturinave, rrjetet rrugore rajonale dhe rurale, dhe lidhja me internetin – janë 
ende të pazhvilluara sa duhet dhe vazhdojnë të paraqesin vështirësi veçanërisht në zona të 
largëta dhe të thella malore. Në përgjithësi, në zonat rurale aktualisht nuk përdoren 
mjaftueshëm potencialet mjedisore, ekonomike dhe sociale për gjenerimin e të ardhurave të 
diversifikuara, krijimin e perspektivave të punësimit dhe fitimin e të ardhurave të 
mjaftueshme për jetesë. Për shkak të normave, rregullave dhe praktikave sociale 
diskriminuese, gratë në veçanti kanë akses të kufizuar në burime dhe mundësi prodhuese, 
për t’u angazhuar plotësisht në fushën e bujqësisë dhe zhvillimit rural në kushte dhe me të 
drejta të barabarta me burrat. 
  

10 Ministria e Bujqësisë dhe Zhvillimit Rural (2022). Programi i Zhvillimit Rural 2021-2027 nën Instrumentin e 
Asistencës Para Anëtarësimit (IPA). Shih: https://bujqesia.gov.al/wp-content/uploads/2022/09/Programi-IPARD-
III_2021-2027_English.pdf; 
11 INSTAT (2023). Gra dhe Burra. Shih: https://www.instat.gov.al/media/12598/burra-dhe-gra-2023.pdf 
12 World Bank Open Data (Të dhënat e hapura të Bankës Botërore). Shih: 
https://data.worldbank.org/indicator/SP.RUR.TOTL.ZS?locations=AL 
13 Eurostat [në internet]. Urban-rural Europe - Demographic Developments in Rural Regions and Areas. Population 
Structure (Evropa urbane-rurale: Zhvillime demografike në rajonet dhe zonat rurale. Struktura e popullsisë). Shih: 
https://ec.europa.eu/eurostat/statistics-explained/index.php?title=Urban-rural_Europe_-
_demographic_developments_in_rural_regions_and_areas#Population_structure  

Kutia 1  
 
Çfarë është zhvillimi rural? 

Bashkimi Evropian i kushton rëndësi të madhe ruajtjes së zonave rurale si habitate dhe 
mjedise të përshtatshme dhe tërheqëse për të jetuar nga pikëpamja ekonomike, ekologjike 
dhe shoqërore. Zhvillimi rural nënkupton përmirësimin e qëndrueshëm të kushteve të jetesës 
në zonat rurale. Ai nënkupton forcimin e fshatrave, peizazheve natyrore dhe rajoneve; 
promovimin e mbrojtjes së mjedisit dhe natyrës; dhe mbështetjen për zhvillimin e 
qëndrueshëm të sektorëve të bujqësisë, pylltarisë, mjediseve të pushimit dhe argëtimit dhe 
turizmit. Zhvillimi rural – që ka si objektiv të përgjithshëm sigurimin e mirëqenies së grave, 
burrave, vajzave dhe djemve banorë të zonave rurale – ngërthen në vetvete përmasat e 
shoqërisë rurale, ekonomisë rurale dhe mjedisit rural. Për zhvillimin e objektivave dhe të 
masave të posaçme të politikave në kuadër të secilës prej tyre nevojitet një kuptim i thelluar 
dhe tërësor i funksioneve të brendshme të zonave rurale. 

Bazuar në: Zyra Federale për Bujqësinë dhe Ushqimin (BLE) e Qeverisë Federale të Gjermanisë. Shih: 
https://www.ble.de/EN/Topics/Rural-Development/rural-development_node.html; dhe SHERPA: Sustainable Hub to 
Engage into Rural Policies with Actors – D3.2 Framework Providing Definitions, Operational Typology, dhe Review of 
BE Strategies for Rural Areas (Qendra e zhvillimit të qëndrueshëm për angazhimin me aktorët në politikat rurale – 
D3.2 Korniza e përkufizimeve, tipologjisë operative dhe shqyrtimit të strategjive të BE-së për zonat rurale). Shih: 
https://rural-interfaces.eu/wp-content/uploads/2020/04/SHERPA_D3-2_Framework-rural-definition.pdf 

Kutia 2  
 
Përkufizimi i BE-së për qytetet, zonat urbane dhe rurale 
 
Në seancën e tij të 51-të (3-6 mars 2020), Komisioni i Statistikave i Kombeve të Bashkuara 
miratoi metodologjinë për përkufizimin e qyteteve dhe të zonave urbane dhe rurale për të 
mundësuar krahasimet statistikore në nivel ndërkombëtar dhe rajonal. Kjo metodologji u 
propozua nga një konsorcium organizatash ndërkombëtare, konkretisht BE, OECD, Banka 
Botërore, FAO, UN-Habitat, dhe ONP, nën udhëheqjen e BE-së. Shkalla e Urbanizimit bën 
klasifikimin e të gjithë territorit të një vendi përgjatë kontinuumit urban-rural. Ajo kombinon 
treguesit e madhësisë dhe të dendësisë së popullsisë për të bërë një përshkrim të plotë të 
hierarkisë së vendbanimeve. Rrjeti i vendbanimeve përbëhet nga qeliza me sipërfaqe 1 km2, 
që klasifikohen sipas dendësisë së popullsisë, pozicionimit ngjitur me qeliza të tjera, dhe 
madhësisë së popullsisë. Tipologjitë kryesore të vendbanimeve janë: 
 
Qendër urbane (ose grumbullim me dendësi të lartë): përbëhet nga qeliza ngjitur me njëra-
tjetrën në rrjet, me dendësi prej të paktën 1.500 banorë për km2. Qendra urbane ka një 
popullsi prej së paku 50.000 banorë. 
 
Grumbullim urban (ose grumbullim me dendësi mesatare) – qytete të vogla dhe periferi: 
përbëhet nga qeliza ngjitur me njëra-tjetrën në rrjet, me dendësi prej të paktën 300 banorë 
për km2 dhe popullsi prej së paku 5.000 banorë në atë grumbull. (Qendrat urbane janë 
nënkategori të grupeve urbane gjegjëse). 
 
Qelizat rurale në rrjet (kryesisht qeliza me dendësi të ulët): këto janë qeliza jashtë 
grumbullimeve urbane, me dendësi prej më pak se 300 banorë për km2. Disa qeliza rurale 
mund të kenë dendësi popullsie më të lartë, por nuk bëjnë pjesë në një grumbullin me 
numër popullsie të mjaftueshme për t’u klasifikuar si grumbullim urban. 
Bazuar në: Komisioni Evropian [në internet]. Global Human Settlement Layer. Harmonised Global Definitions of 
Cities and Settlements - The Degree of Urbanisation, a new global definition of cities, urban and rural areas. 
(Shtresëzimi i vendbanimeve njerëzore në shkallë globale: Përkufizime të harmonizuara të qyteteve dhe 
vendbanimeve – Shkalla e urbanizimit, një përkufizim global i ri i qyteteve, zonave urbane dhe rurale). Shih: 
https://ghsl.jrc.ec.europa.eu/degurbaDefinitions.php  

Sipas legjislacionit në fuqi (Ligji nr.139/2015 “Për vetëqeverisjen vendore”), Shqipëria ka 74 
qytete (zona urbane), dhe 2972 fshatra (zona rurale). Megjithatë, ende nuk ka një përkufizim 
të qartë të zonave rurale, që shkakton vështirësi në identifikimin e popullatave rurale dhe 
urbane dhe në krahasueshmërinë e tyre në nivel rajonal, nivelin e BE-së, dhe atë 
ndërkombëtar. Është e nevojshme të bëhet harmonizim i mëtejshëm me klasifikimin e BE-së, 
si pjesë e proceseve të integrimit të vendit në BE. Përditësimi i sistemit do të mundësojë 
identifikimin dhe përcaktimin e numrit të zonave urbane, peri-urbane dhe rurale, dhe do të 
mbështesë përpjekjet e bazuara në fakte dhe prova për zhvillime strukturore në gjithë 
territorin e Shqipërisë.                                                                                                                                
Burimi: INSTAT (2021). Vjetari Statistikor Rajonal. Shih: https://www.instat.gov.al/media/10362/rajonali-2021-eng.pdf   

BUJQËSIA DHE ZHVILLIMI RURAL – 
ÇËSHTJE GJINORE KYÇE NË SHQIPËRI 

 
Puna e grave në bujqësi kontribuon konsiderueshëm në ekonomi, por roli i tyre 
përgjithësisht vazhdon të mos njihet  
 
Në vitin 2022 bujqësia përbënte 17,7 për qind të PBB-së të Shqipërisë.14 Ajo vazhdon të jetë 
sektor kyç i ekonomisë së vendit ku angazhohen 33,9 për qind të forcave aktive të punës.15 
Gratë përbëjnë 40,1 për qind të forcave të punës në bujqësi, krahasuar me 28,7 për qind të 
burrave. Për gratë që jetojnë në zonat rurale, bujqësia është burimi më i rëndësishëm i 
punësimit të tyre. 
 
Ashtu si sektorë të tjerë të ekonomisë, sektori bujqësor karakterizohet nga segmentimi gjinor 
i tregut të punës. Gratë e punësuara në bujqësi kanë më tepër gjasa të kryejnë punë me paga 
të ulëta, me kohë të pjesshme ose sezonale, ndërsa burrat janë më së shumti të punësuar në 
vende pune të paguara më mirë dhe me kualifikim më të lartë.16 Në përgjithësi, gratë janë të 
mbipërfaqësuara në punësim informal, punë të papaguar, dhe si kontribuese të punës në 
familje. Një analizë e strukturës së punësimit dhe statusit të aktiviteteve të të personave të 
punësuar tregon se 23,5 për qind e grave punojnë në familje, ndërsa përqindja e burrave që 
punojnë në familje është shumë më e ulët, 13.2 për qind. Përpos kësaj, sektori karakterizohet 
nga një sasi e konsiderueshme pune të papaguar të grave.17 Në punësimin informal, 
përqindja e grave që kontribuojnë si punëtore në familje është pothuaj dy herë më e madhe 
se e burrave (54 për qind kundrejt 28 për qind).18 Shkalla e lartë e informalitetit në punësimin 
e grave, sidomos e atyre e punëtoreve në familje, sjell si pasojë përjashtimin e tyre nga e 
drejta e lejes së barrëlindjes dhe kufizon aksesin në skemat e mbrojtjes dhe sigurimeve 
shoqërore. Po kështu, informaliteti shton rrezikun që gratë më të moshuara të bien në varfëri 
për shkak të kontributeve më të pakta në skemat e pensionit gjatë jetës. Megjithëse gratë 
mbajnë mbi shpatulla një pjesë të konsiderueshme të barrës së punës në bujqësi, kontributi i 
tyre mbetet në një shkallë të lartë i pavlerësuar nga pikëpamja ekonomike.19 
 

14 INSTAT [në internet]. Të dhënat e llogarive kombëtare (PPB) të vitit 2023. Shih: 
https://www.instat.gov.al/en/themes/economy-and-finance/national-accounts-gdp/  
15 INSTAT [në internet]. Punësimi dhe papunësia: Anketa tremujore e forcave të punës T3–2023. Shih: 
https://www.instat.gov.al/en/themes/labour-market-and-education/employment-and-unemployment-from-lfs/  
16 FAO (2011). The Role of Women in Agriculture (Roli i grave në bujqësi). Shih: 
https://openknowledge.fao.org/items/a605b688-83e0-4e3a-ad47-874f0d6f63b1 
17 INSTAT (2023). Tregu i punës, 2022. Gjendet në: https://www.instat.gov.al/en/publications/books/2023/labour-
market-2022/ 
18 Përllogaritjet e ONP-së për vitin 2019 (ILOSTAT). Shih: ONP (2023). Women and Men in the Informal Economy: A 
Statistical Update (Gratë dhe burrat në ekonominë informale: përditësim statistikor). Gjendet në: 
https://www.ilo.org/publications/women-and-men-informal-economy-statistical-update  
19 FAO (2016). Gender, Agriculture and Rural Development in Albania (Gjinia, Bujqësia dhe Zhvillimi Rural në Shqipëri). 
Shih: https://albania.un.org/sites/default/files/2020-05/no.52 
%20Gender%2C%20agriculture%20and%20rural%20development%20in%20Albania.pdf  

Vazhdon të ekzistojë stereotipizim sa i përket ngarkesës së grave me përgjegjësi në punën e 
papaguar të përkujdesit. Krahas punëve në fermë, punës bujqësore, dhe drejtimit të 
bizneseve të vogla, gratë kryejnë edhe një pjesë të madhe të punëve shtëpiake dhe të 
përkujdesit, si punët e përditshme të shtëpisë, rritja e fëmijëve, kujdesi për nevojat e 
anëtarëve të familjes, dhe përkujdesi për anëtarët e sëmurë dhe të moshuar të familjes. 
Ngarkesa e punës e grave në zonat rurale është edhe më e rëndë për shkak të infrastrukturës 
së dobët, ofrimit të pamjaftueshëm të shërbimeve, dhe mungesës së transportit publik. Gratë 
në zonat rurale gjithashtu mbajnë mbi shpatulla të gjitha punët shtëpiake dhe bujqësore, 
sidomos në rastet kur meshkujt e familjes gjejnë punë në sektorë jobujqësorë ose migrojnë 
në kërkim të punësimit. Mbingarkesa me punë dhe lodhja e skajshme ndikojnë negativisht 
në shëndetin e grave.20 
 
 
Stereotipat gjinorë dhe praktikat diskriminuese kufizojnë aksesin e grave në burimet 
thelbësore të prodhimit bujqësor bazë 
 
Në themel të praktikave diskriminuese qëndron koncepti i rrënjosur thellë se puna e grave 
është plotësuese e punës së burrave, të cilët konsiderohen si fituesit kryesorë të jetesës në 
familjet shqiptare. Kështu, ndërkohë që kryefamiljarët meshkuj shpesh janë pronarë që 
zotërojnë dhe administrojnë pasuritë familjare dhe lëndët e para bujqësore (për shembull, 
farat, plehrat organike dhe kimike, makineritë bujqësore), gratë në të njëjtat familje shpesh 
nuk kanë lirinë t’i përdorin burimet ose të vendosin bashkërisht për varietetet e bimëve, llojet 
e plehrave dhe kimikateve që përdoren, ose kohën e përdorimit të tyre. Në këto raste, gratë 
nuk mund t’i vënë njohuritë dhe përvojat e tyre në shërbim të veprimtarive prodhuese. 
 
Gjithashtu, për burrat përgjithësisht mendohet se kanë njohuri dhe aftësi profesionale, kurse 
gratë përballen me vështirësi për të pasur akses në trajnime dhe shërbime të këshillimit 
bujqësor, përdorimin e makinerive bujqësore, përdorimin e kimikateve dhe vaksinimin e 
bagëtive. Paragjykimi i ritradicionalizuar se teknologjia bujqësore, pajisjet dhe makineritë 
moderne përdoren kryesisht nga burrat ka bërë që gratë të kryejnë më së shumti punë të 
rënda fizike dhe me orë të zgjatura. Edhe pjesëmarrja e grave në kurse trajnimi është në 
përgjithësi e kufizuar, sepse trajnimet shpesh planifikohen dhe zhvillohen gjatë kohës kur 
gratë janë të ngarkuara me angazhime dhe përgjegjësi të tjera. 
 
Pabarazitë gjinore në bujqësi shpesh vazhdojnë të ekzistojnë për shkak të kornizave 
administrative diskriminuese. Ndër to përfshihen praktika që: (i) i pengojnë gratë të jenë 
(bashkë-)pronare të tokës; (ii) i pengojnë gratë të fitojnë të ardhurat të vetat apo të kenë 
akses në shërbime mbështetëse (për shembull, duke u refuzuar përdorimin e numrit 
tatimor)21; (iii) kërkojnë nga gratë që të paraqesin “certifikatën e fermerit” si kriter për të marrë 

20 FAO dhe UN Women (së shpejti). National Gender Profile of Agriculture and Rural Livelihoods Albania (Profili 
gjinor kombëtar i bujqësisë dhe fitimit të jetesës në zonat rurale në Shqipëri). 
21 Sipas Udhëzimit nr.19, ‘Për zbatimin e regjimit të veçantë të skemës së kompensimit të prodhuesve bujqësorë për 
qëllime të tatimit mbi vlerën e shtuar’, datë 3/9/2014, fermerët që i shesin prodhimet e tyre duhet të regjistrohen në 
zyrat tatimore dhe të kenë një numër unik identifikimi të personit të tatueshëm. Ky regjistrimi është i detyrueshëm 

pjesë në programe trajnimi dhe për të përfituar shërbime këshillimore; dhe (iv) i lejojnë 
shoqatat e përdoruesve të ujit të përdorin pronësinë mbi tokën si kriter për anëtarësim në to. 
 
Faktorë të tjerë pengues janë mungesa e transportit publik në zonat rurale dhe mundësitë e 
kufizuara të lëvizjes. Në Shqipëri, pjesa më e madhe e motoçikletave dhe automjeteve 
zotërohen dhe drejtohen nga burrat dhe në vend mbizotëron norma sociale se nuk është e 
përshtatshme që gratë të udhëtojnë të pashoqëruara. Mundësitë e kufizuara të lëvizjes e 
bëjnë të vështirë që gratë të kenë akses në tregje.22 
 
 
Shërbimet këshillimore bujqësore janë kryesisht për burrat 
 
Shërbimi Kombëtar i Ekstensionit Bujqësor (SHKEB) për këshillim bujqësor, një strukturë në 
varësi të Ministrisë së Bujqësisë dhe Zhvillimit Rural, operon nëpërmjet katër agjencive 
rajonale të ekstensionit bujqësor (AREB) dhe, në nivel vendor, përmes qendrave të 
informacionit bujqësor. Shërbimi këshillimor publik përfshin gjithashtu pesë qendra të 
specializuara të transferimit të teknologjisë bujqësore. Kjo strukturë shërben për t’u dhënë 
fermerëve informacion, këshilla dhe trajnim, ndër të tjera, në lidhje me prodhimin e perimeve, 
frutave, mbarështimin e bagëtive, mbrojtjen e bimëve dhe menaxhimin e ekonomisë 
bujqësore. Sipas një studimi të kohëve të fundit të FAO-s dhe UN Women, programet, planet 
dhe aktivitetet e SHKEB-it në terren nuk u përgjigjen nevojave gjinore - ato nuk mbajnë 
parasysh rolet e grave në bujqësi dhe aksesin e kufizuar të tyre në burime të rëndësishme 
prodhuese, përfshirë në pajisjeve teknologjike kursyese të kohës.23 Po kështu, kapacitetet dhe 
aftësitë gjinore ende nuk janë pjesë e kualifikimeve të kërkuara për punonjësit dhe trajnimet 
në këtë drejtim mungojnë. Reagueshmëria e dobët gjinore e shërbimeve, së bashku me 
statusin social të grave dhe nivelet e ulëta të pronësisë së tyre mbi tokën, ka bërë që gratë të 
kenë akses të kufizuar në shërbime mbështetëse.24 Shërbimet këshillimore bujqësore kanë si 
grup të synuar dhe ndihmojnë burrat: ndër 70.000 fermerët që u kontaktuan dhe ndihmuan 
nga shërbimet këshillimore në zona të ndryshme të vendit në vitin 2016, u konstatua se 
vetëm rreth 11 për qind ishin gra.25 Që prej atëherë, numri i grave përfituese të shërbimeve 
këshillimore është tkurrur më tej, duke arritur në vetëm 8 për qind në vitin 2023.26 Si rezultat i 

që fermerët të përfitojnë nga skemat mbështetëse për fermerët në vend. Pjesa më e madhe e atyre që kanë numër 
identifikimi të personit të tatueshëm janë burra, megjithëse, në parim, bashkëregjistrimi është i lejueshëm/i 
mundshëm. Shih: https://www.tatime.gov.al/c/3/12/23/fermere  
22 FAO dhe UN Women (në botim). National Gender Profile of Agriculture and Rural Livelihoods Albania (Profili gjinor 
kombëtar i bujqësisë dhe fitimit të jetesës në zonat rurale në Shqipëri). 
23 FAO dhe UN Women (së shpejti). Towards Gender-Responsive Agricultural Extension Services in Albania (Drejt 
shërbimeve të përgjigjshme gjinore të këshillimit bujqësor në Shqipëri). Raport vlerësimi. 
24 FAO (2024). Ensuring that rural advisory services are responsive to women: good practices from FAO experiences 
in Europe and Central Asia (Sigurimi që shërbimet këshillimore rurale t’u përgjigjen nevojave të grave: praktika të 
mira nga përvojat e FAO-s në Evropë dhe Azinë Qendrore). Shih: https://openknowledge.fao.org/items/c69ef2a6-4381-
4e16-b624-a090e94b5710 
25 UNDP dhe UN Women (2016). Dosja Gjinore Shqipëri. Shih: https://eca.unwomen.org/en/digital-
library/publications/2016/10/albania-gender-brief  
26 Ministria e Bujqësisë dhe Zhvillimit Rural, të dhëna të vitit 2024, cituar në: FAO dhe UN Women (së shpejti). 
National Gender Profile of Agriculture and Rural Livelihoods Albania (Profili gjinor kombëtar i bujqësisë dhe fitimit të 
jetesës në zonat rurale në Shqipëri). 

aksesit të kufizuar në informacione bujqësore dhe për tregun, niveli i produktivitetit të grave 
mbetet i ulët. 
 
 
Niveli i tanishëm i (bashkë-)regjistrimit të fermave kufizon aksesin e grave në mundësi 
ekonomike 
 
Legjislacioni që garanton të drejta të barabarta të grave në pronësi dhe trashëgimi është 
përmirësuar ndjeshëm.27 Megjithatë, ende nuk janë të disponueshme të dhëna në lidhje me 
(bashkë-)pronësinë e grave mbi tokën. Aktualisht, vetëm 10 për qind e titujve të pronësisë 
mbi tokën janë të regjistruar digjitalisht, 10 për qind nuk janë të regjistruar, ndërsa 80 për 
qind ekzistojnë të regjistruar vetëm në letër. Këtë situatë e ndërlikojnë më tej dispozitat mbi 
bashkëpronësinë e tokës bujqësore dhe koncepti i “familjes bujqësore”, si një formë e veçantë 
bashkëpronësie. Sipas kësaj praktike, bashkëpronësia regjistrohet në regjistrat publikë të 
pronave të paluajtshme vetëm në emër të kryefamiljarit (në bazë të regjistrit civil të vitit 1991), 
i cili konsiderohet kreu i “familjes bujqësore”.28 Mungesa e titujve të pronësisë mbi tokën dhe 
e dokumenteve të regjistrimit ua vështirëson fermereve (dhe fermerëve) aksesin në financim, 
çka e përkeqëson më tej situatën e mungesës së investimeve të mjaftueshme dhe shton 
risqet që lidhen me pamjaftueshmërinë e kapitalit të disponueshëm. Po kështu, vetëm 
dokumentet e regjistrimit nuk përbëjnë vërtetim pronësie, për shkak të mospërputhjeve 
midis regjistrimit dhe të dhënave kadastrale. Kjo mund të çojë në përplasje pretendimesh për 
pronësinë, duke e shtuar edhe më shumë pasigurinë.29 

Shumë gra nuk janë ende të regjistruara si (bashkë-)pronare të shtëpive, tokës dhe pasurive 
të tjera të tyre, që vazhdojnë të figurojnë të regjistruara më së shumti në emër të 
bashkëshortit ose të anëtarëve të tjerë meshkuj të familjes. Ndër gratë që zotërojnë pronë, 
pjesa më e madhe (afërsisht 76 për qind) e kanë emrin në një titull ose dokument pronësie 
për shtëpinë, por jo për tokën.30 Faktorë si normat patriarkale martesore dhe në praktikat e 
trashëgimisë, si dhe mungesa e ndërgjegjësimit për të drejtat pronësore të grave mbi tokën, 
ndikojnë drejtpërdrejt në pronësinë e tyre mbi tokën, veçanërisht në zonat rurale. Për të fituar 

27 Ligji nr.111/2018 për Kadastrën, miratuar më 02/02/2019. Gjendet në: https://www.ashk.gov.al/2021/04/16/2066/. 
(versioni në gjuhën angleze gjendet në): https://www.fao.org/faolex/results/details/en/c/LEX-FAOC220473/); dhe Ligji 
nr.110/2018 për Noterinë, miratuar më 20/12/2018. Gjendet në: http://www.nchb.al/wp-content/uploads/2021/04/Ligj-
nr.-110-2018-Per-Noterine.pdf. (Një përkthim jozyrtar në anglishte gjendet në: 
https://euralius.eu/index.php/en/library/albanian-legislation?task=download.send&id=160&catid=25&m=0). 
Legjislacioni i ri synon të mbrojë gratë nga tjetërsimi, blerja dhe heqja dorë nga pronat e tyre të paluajtshme, 
përfshirë tokën. Ai parashikon zbatimin e një sistemi me një sportel, tek noteri publik, për transaksionet që lidhen me 
tokën si edhe krijimin e një sistemi gjithëpërfshirës për sigurimin e llogaridhënies nga noterët. 
28 Një diskutim i hollësishëm i aspekteve ligjore dhe sfidave që dalin nga zbatimi, jepet në: Qendra për Nisma Ligjore 
Qytetare (2023). Raport Studimi: Përmirësimi i legjislacionit shqiptar në fushën e barazisë gjinore – Analizë e 
dispozitave të Kodit Civil në lidhje me bashkëpronësinë në familjen bujqësore. Një përmbledhje e tij gjendet në: 
https://albania.unwomen.org/sites/default/files/2024-01/01_legislation_women_2.pdf  
29 Banka Botërore (2024). Unlocking Albania's Agricultural Potential - From Fields to Finance (Çlirimi i potencialit 
bujqësor të Shqipërisë – nga fushat në financim). Shih: https://blogs.worldbank.org/en/agfood/unlocking-albanias-
agricultural-potential-fields-finance  
30 INSTAT (2018). Studimi i Dytë Demografik dhe Shëndetësor Shqiptar (2017-2018). Shih: 
https://dhsprogram.com/pubs/pdf/FR348/FR348.pdf 



 
 Bujqësia dhe zhvillimi rural  

Udhëzues për përfshirjen e perspektivës gjinore   19 

të drejtën e pronës, grave u duhet të ndjekin rrugë ligjore të ndërlikuara, që shpesh 
pengohen nga procedurat e brendshme për regjistrimin e pronës dhe të transaksioneve, të 
cilat vazhdojnë të mos përmbushin standardet e vendosura përmes masave për krijimin e 
qartësisë dhe luftimin e mitmarrjes.31 Për dekada të tëra, regjistrimi i tokës bujqësore vetëm 
në emër të burrave ka kufizuar aksesin e grave në shërbime dhe kontrata. Nga ana e saj, kjo i 
ka penguar gratë fermere që, për shembull, të përfitojnë shërbime këshillimore bujqësore, 
mbështetje financiare, dhe kontrata formale të rregullta me tregtarët, gjë që ka ndikuar 
negativisht në produktivitetin e tyre.32 Krahas kësaj, gratë ndeshin vështirësi për të pasur 
akses në kredi nga bankat komerciale, kryesisht për shkak të kolateralit të pamjaftueshëm, 
situatë që rëndohet edhe më për shkak se të drejtat pronësore de facto janë të dobëta ose 
inekzistente. Arritja e një barazie më të madhe në të drejtat pronësore mbi tokën dhe aksesin 
në kredi do të shtonte ndjeshëm pjesëmarrjen fitimprurëse të grave në ekonominë 
bujqësore. Mungesa e pronësisë mbi tokën ndikon gjithashtu edhe në mundësitë e 
anëtarësimit të grave në organizatat e fermerëve, si shoqatat e përdoruesve të ujit dhe të 
ujitjes dhe shoqatat e prodhuesve. Duke qenë se për t’u anëtarësuar në këto organizata 
shpesh duhet të jesh pronar i tokës ose kryefamiljar, gratë e kanë të vështirë të bëhen anëtare 
të tyre. Kur shërbimet këshillimore bujqësore u drejtohen vetëm fermerëve të regjistruar ose 
anëtarëve të shoqatave, gratë automatikisht përjashtohen për shkak të mospërmbushjes së 
kushteve të anëtarësimit dhe, rrjedhimisht, nuk përfitojnë nga këto shërbime. 

 
Gratë kanë (bashkë-)pronësi të kufizuar në ferma dhe ndërmarrje bujqësore 
 
Në vitin 2022, nga 84.369 fermerë të regjistruar zyrtarisht në zyrat tatimore në Shqipëri, vetëm 
10,8 për qind ishin gra.33 Pjesa më e madhe e kontributit të grave në sektorin bujqësor 
konsiston në punësim informal në familjen bujqësore.34 Në këtë lloj aktiviteti bujqësor, burrat 
përgjithësisht identifikohen si drejtues dhe “kryefamiljarë” ndërsa gratë janë të regjistruara si 
“ndihmëse”, nën kategorinë “punëtorë familjarë kontribues”.35 Zakonisht burrat janë ata që 
kanë nën kontroll asetet bujqësore, marrin vendime, administrojnë financat dhe kryejnë 
punët që kërkojnë lëvizshmëri, ndërsa gratë merren kryesisht me punë fizike bujqësore, si 
punët para dhe pas vjeljes/korrjes, përpunimet ushqimore dhe punët e shtëpisë. Kjo ndarje e 
pabarabartë e punës kufizon aksesin e grave në asete bujqësore.  

Ndërmarrjet që operojnë në kuadër të kategorisë ekonomike “Bujqësia, pylltaria dhe 
peshkimi” përfaqësojnë vetëm 1 për qind të numrit të përgjithshëm të ndërmarrjeve aktive.36 

31 Komisioni Evropian (2023). Raporti për Shqipërinë 2023. Shih: https://neighbourhood-
enlargement.ec.europa.eu/system/files/2023-11/SWD_2023_690%20Albania%20report.pdf 
32 UN Women (2016). Studim kombëtar: Diversifikimi ekonomik për gratë që jetojnë në zonat rurale në Shqipëri. 
Gjendet në: https://albania.un.org/en/46581-economic-diversification-women-living-albanian-rural-areas  
33 INSTAT (2022). Regjistrat e biznesit, 2022. Gjendet në: 
https://www.instat.gov.al/en/publications/books/2023/business-registers-2022/ 
34 Po aty. 
35 FAO (2016). Gender, Agriculture, and Rural Development in Albania (Gjinia, bujqësia dhe zhvillimi rural në Shqipëri). 
Shih: https://albania.un.org/sites/default/files/2020-05/no.52-
%20Gender%2C%20agriculture%20and%20rural%20development%20in%20Albania.pdf  
36 INSTAT (2022). Regjistrat e biznesit, 2022. Gjendet në: 
https://www.instat.gov.al/en/publications/books/2023/business-registers-2022/ 

Në mbi 80 për qind të ndërmarrjeve bujqësore aktive, pronarët ose drejtuesit janë burra: në 
vitin 2022, gratë ishin (bashkë-)pronare të vetëm 18,5 për qind të ndërmarrjeve aktive në 
bujqësi, pylltari, dhe peshkim.37 Që nga viti 2016, numri i përgjithshëm i grave pronare dhe 
drejtuese të bizneseve në Shqipëri është rritur. Megjithatë, niveli dhe ritmi i përfshirjes 
ekonomike të grave përmes zhvillimit të sektorit privat vazhdojnë të jenë të ulëta, sidomos 
për sa u përket grave në zonat rurale. Ndikimi i normave gjinore kufizuese që çojnë në 
diskriminimin e drejtpërdrejtë dhe të tërthortë të grave është i dukshëm në të gjitha nivelet e 
ekonomisë rurale. 
 
 
Gratë në zonat rurale kanë akses të kufizuar në burimet e nevojshme për t’u marrë me 
biznes  
 
Shumë gra në Shqipëri përballen me vështirësi për të pasur akses në burime biznesi. Gratë që 
nuk kanë llogari bankare apo nuk zotërojnë tokë për ta ofruar si kolateral, kanë akses të 
kufizuar në shërbime financiare, gjë që ua bën të vështirë të krijojnë, menaxhojnë, ose 
zgjerojnë bizneset e tyre.  
 
Për përfitimin e shërbimeve financiare zakonisht është kusht që të kesh llogari bankare. 
Megjithatë, ekziston një vijë e qartë ndarëse midis zonave rurale dhe urbane: në vitin 2017, 
vetëm 31 për qind e banorëve të zonave rurale raportuan se kishin llogari bankare, krahasuar 
me 52 për qind të banorëve në zona urbane.38 Përveç kësaj, shihet qartë edhe një hendek i 
konsiderueshëm gjinor: në grupmoshën 15-45 vjeç, vetëm 17 për qind e grave dhe 25,9 për 
qind e burrave që jetonin në zona rurale raportuan se kishin llogari bankare, krahasuar me 
44,7 për qind të grave dhe 48,2 për qind të burrave në zonat urbane.39 Këto rezultate 
ilustrojnë disavantazhet për shkak të përkatësisë së shumëfishtë, si rezultat i karakteristikave 
gjinore (domethënë, të qenit grua) dhe atyre të vendbanimit (domethënë, banimi në zone 
rurale). 
 
Krahas kësaj, gratë në zonat rurale kanë akses të kufizuar në trajnime që ofrojnë njohuri dhe 
aftësi biznesi, si ato për përpunimin dhe marketimin e produkteve. Për marketimin e duhur të 
biznesit, është e rëndësishme të merret në kohë informacion i saktë përmes telefonit celular, 
radios, apo përmes teknologjisë së informacionit dhe komunikimit (TIK). Zotërimi ose jo i 
këtyre mjeteve dhe burimeve nga gratë mund të ndikojë në suksesin e biznesit të tyre.  
 
Ndonëse përgjithësisht janë bërë përparime në përdorimin e teknologjisë së informacionit 
dhe komunikimit në marketim, gratë në zonat rurale kanë akses të kufizuar në internet dhe 
në TIK. Në përgjithësi, infrastruktura e teknologjisë së informacionit është mjaft e zhvilluar në 
qendrat urbane. Kurse në zonat rurale, ku mbulimi me infrastrukturën e energjisë elektrike 

37 Po aty. 
38 INSTAT, Instituti i Shëndetit Publik, dhe ICF (2018). Studimi i Dytë Demografik dhe Shëndetësor Shqiptar (2017-
2018). Gjendet në: http://www.instat.gov.al/media/5050/adhs-2017-18-pdf.pdf 
39 Po aty. 

dhe internetit me bandë të gjerë nuk është aq i zhvilluar, kostot e këtyre shërbimeve janë të 
larta dhe depërtimi i ulët – dhe numri i personave që kanë akses në internet dhe që përdorin 
atë është më i vogël. Në zonat rurale, më pak se 10 për qind e familjeve kanë akses në internet 
dhe vetëm 28 për qind e tyre kanë kompjuter.40 Mungesa e konektivitetit të zonave rurale në 
Shqipëri është evidentuari si një prej mangësive që pengon rritjen ekonomike në vend.41 Për 
më tepër, kur në familje ka vetëm një telefon celular, ai shpesh përdoret vetëm nga 
kryefamiljari, ndërsa gratë dhe vajzat në familje nuk mund ta përdorin atë lirisht. Aktualisht 
nuk ka studime mbi aksesin e grave në zonat rurale në internet dhe në TIK. 
  

40 Po aty. 
41 ITU (2022). Albania – Digital Development Country Profile (Shqipëria – Profili i zhvillimit digjital të vendit. Shih: 
https://www.itu.int/en/ITU-D/Regional-
Presence/Europe/Documents/Publications/2022/Digital%20Development/Digital%20Development%20Country%20Pr
ofile_Albania_final_02.22.pdf  

Kutia 3 
 
Hendeku gjinor në zonat rurale të rajonit të Ballkanit Perëndimor: Hendeku 
digjital 
 
Ndërmarrjet mikro, të vogla, dhe të mesme (NMVM) rriten dy deri në tri herë më shpejt dhe 
krijojnë vende pune të reja kur përqafojnë teknologjitë e reja digjitale që mund të përdoren 
si nga bizneset ekzistuese, ashtu edhe ato “tradicionale”. Megjithatë, gati gjysma e 
familjeve në rajonin e Ballkanit Perëndimor kanë akses të mangët në kompjuter dhe 
internet me bandë të gjerë. Përveç kësaj, rreth një e treta e tyre nuk kanë lidhje fikse në 
internet me bandë të gjerë, që ofron shpejtësi më të madhe dhe më të sigurt se sa llojet e 
tjera të lidhjes me bandë të gjerë.  
 
Në ekonomitë e vendeve të Ballkanit Perëndimor, mesatarisht dy të tretat e personave nuk 
kanë aftësitë digjitale bazë të nevojshme për t’u orientuar në hapësirat digjitale. Vetëm 
rreth një e pesta e banorëve në gjashtë ekonomitë e Ballkanit Perëndimor e përdorin 
internetin për të kontaktuar organet publike apo i përdorin platformat digjitale qeveritare. 
 
Me gjithë përhapjen e gjerë dhe të shpejtë të mjeteve dhe shërbimeve digjitale, gratë ende 
përballen me barriera sistemike dhe strukturore në akses dhe në përdorimin e teknologjive 
të reja. Ato kanë më pak gjasa se burrat t’i përdorin aplikacionet digjitale në telefonat 
celularë, dhe statistikat e kohëve të fundit tregojnë që dallimet janë edhe më të theksuara 
në zonat rurale. Si rrjedhojë e faktorëve pengues si kostoja, analfabetizmi, mungesa e 
aftësive përdoruese, dhe normat diskriminuese sociale, gratë në zonat rurale janë 
veçanërisht të pafavorizuara sa i përket aksesit në TIK dhe kanë më pak gjasa të përdorin 
zgjidhje të bazuara në TIK. Aftësitë digjitale dhe aksesi i grave dhe vajzave në zonat rurale 
në teknologji duhet të forcohet, për t’i bërë ato kontribuese dhe përfituese të barabarta të 
sistemeve agroushqimore dhe të zhvillimit rural. 
 
Burimet: OECD (2020). The COVID-19 Crisis in the Western Balkans: Economic Impact, Policy Responses, dhe 
Short-term Sustainable Solutions (Kriza e KOVID-19 në Ballkanin Perëndimor: Ndikimi ekonomik, reagimi i 
politikave dhe zgjidhjet e qëndrueshme afatshkurtra. Shih: https://www.oecd.org/south-east-europe/COVID-19-
Crisis-Response-Western-Balkans.pdf  
 
UN Women (2023). Innovation and Technological Change, dhe Education in the Digital Age for Achieving Gender 
Equality and the Empowerment of All Women and Girls: Expert Guidance and Substantive Inputs to 
Preparations for the 67th Session of the Commission on the Status of Women (Novacioni, ndryshimet 
teknologjike dhe arsimi në epokën digjitale për arritjen e barazisë gjinore dhe fuqizimin e të gjitha grave dhe 
vajzave: Udhëzues nga ekspertët dhe kontribute materiale për përgatitjen e seancës së 67-të të Komisionit për 
Statusin e Grave). Shih: https://www.unwomen.org/sites/default/files/2023-
02/230213%20BLS22613%20UNW%20CSW67.v04%20%282%29.pdf 

Gratë fermere kanë përfaqësim të ulët në organizata, shoqata dhe organe 
vendimmarrëse në zonat rurale 
 
Me gjithë rolin e rëndësishëm të grave të zonave rurale në prodhimin bujqësor në Shqipëri, 
pjesëmarrja e tyre në vendimmarrje në nivel të familjes, komunitetit dhe administrativ është 
përgjithësisht e kufizuar. Gratë rrallë janë anëtare apo përfaqësohen në shoqata apo komitete 
zyrtare dhe ato vazhdojnë të jenë tejet të nënpërfaqësuara në poste vendimmarrëse dhe 
drejtuese.42 Në nivel komuniteti, burrat janë drejtues të grupeve prodhuese dhe 
kooperativave, ndërsa gratë janë të përjashtuara, qoftë drejtpërdrejt apo tërthorazi, nga 
marrja e vendimeve. Në organizatat e fermerëve, numri i grave anëtare është zakonisht i ulët, 
sepse në ato organizata pranohen si anëtarë kryesisht kryefamiljarët. Rrjedhimisht, gratë 
rrallë janë të pranishme në diskutime dhe vendimet që merren në grup nuk pasqyrojnë 
njohuritë, pikëpamjet, nevojat dhe të drejtat e tyre. Shqetësim është gjithashtu 
mospjesëmarrja e grave në proceset e menaxhimit të burimeve natyrore, si menaxhimi i 
integruar i ujit, si dhe niveli i ulët i përfshirjes së grave rurale në nismat lidhur me ndryshimet 
klimatike dhe ruajtjen e biodiversitetit dhe të trashëgimisë kulturore.43 
 
Burrat zënë pjesën më të madhe të pozitave të rëndësishme në organizatat në nivel (të 
pushtetit) vendor (për shembull, shoqatat e fermerëve, këshillat për zhvillim rural në nivel 
vendor, shoqatat e përdoruesve të ujit, etj.) për shkak të perceptimeve se burrat duhet të 
marrin përgjegjësi për aspektet teknike dhe profesionale, ndërsa gratë nuk kanë kapacitet t’i 
kryejnë këto detyra për shkak të mungesës së formimit profesional formal. Gjithashtu, gratë 
nuk kanë pushtet ekonomik, influencë politike, apo informacion mbi proceset e 
vendimmarrjes. Së fundi, për shkak të kufizimeve në mundësitë e lëvizjes, largësia fizike nga 
qendrat administrative ku merren vendimet i kufizon më tej mundësitë e pjesëmarrjes së 
grave. Për pasojë, gjendjes, problemeve dhe nevojave të grave u është kushtuar shumë pak 
vëmendje. 
 
 
Ofrimi i shërbimeve dhe infrastruktura rurale nuk plotësojnë nevojat e grave dhe vajzave 
 
Në Shqipëri vazhdon të jetë shqetësim aksesi i kufizuar – sidomos i grave dhe vajzave - në 
shërbime bazë si shëndetësia, kujdesi shëndetësor seksual dhe riprodhues dhe mbrojtja 
sociale në zonat rurale dhe të thella.44 Krahas kësaj, infrastruktura e dobët e furnizimit me ujë 
dhe mbledhjes së ujërave të zeza, mungesa e pajisjeve teknologjike që kursejnë kohë, ofrimi i 
pamjaftueshëm i shërbimeve të kujdesit për fëmijët e vegjël, infrastruktura e pasigurt e 
transportit dhe mungesa e transportit publik me kosto të përballueshme - që të gjitha 
ndikojnë negativisht në mundësitë e grave për t’i kushtuar kohë punës produktive dhe të 
paguar dhe për të pasur akses në tregje. 

42 UN Women (2020). Dosja e Barazisë Gjinore, Shqipëri 2020. Shih: https://albania.unwomen.org/en/digital-
library/publications/2020/12/country-gender-equality-brief-albania-2020-0  
43 Po aty. 
44 KEGJFDG E OKB-SË (2023). Vërejtje përmbyllëse të raportit të pestë periodik për Shqipërinë, 2023. Gjendet në: 
https://tbinternet.ohchr.org/_layouts/15/treatybodyexternal/Download.aspx?symbolno=KEGJFDG%2FC%2FALB%2FCO
%2F5&Lang=en 

Formimi profesional bujqësor nuk mbështet perspektivat e grave dhe vajzave për të 
pasur karrierë në këtë sektor  
 
Në kuadër të aspiratës së Shqipërisë për të hyrë në tregun e përbashkët të BE-së, të rinjtë e të 
rejat duhet të kenë nivele të reja të përgatitjes profesionale që të mund të angazhohen si 
punëtorë fermash, teknikë, sipërmarrës biznesesh bujqësore apo vendimmarrës në fushën e 
zhvillimit rural. Shkollat profesionale luajnë rol të rëndësishëm në krijimin e kapaciteteve 
njerëzore të kualifikuara dhe pajisjen e të rejave dhe të rinjve me njohuritë, aftësitë dhe 
qëndrimet që kërkon tregu. Por me gjithë veprimtaritë promovuese dhe mbështetjen për 
nxitjen e nxënësve nga zonat rurale të Shqipërisë për të marrë pjesë në arsim dhe formim 
profesional (AFP), numri i nxënësve të regjistruar në shkollat e mesme profesionale ka rënë. 
Kjo rënie ka qenë veçanërisht e ndjeshme në regjistrimet nga radhët e grupeve vulnerabël 
(një rënie me 30 për qind).45 

Në Shqipëri ka tetë shkolla të mesme bujqësore dhe nxënësit në to vazhdojnë të jenë pothuaj 
tërësisht djem. Numri i vajzave është i ulët (afërsisht 16 për qind) dhe pjesëmarrja e vajzave 
nga zonat rurale është pothuaj e papërfillshme. Në përgjithësi, as vetë vajzat, as prindërit e 
tyre, nuk e konsiderojnë arsimimin profesional bujqësor si opsion të mundshëm, dhe vajzat 
shpesh nuk ndihen të sigurta në mjediset shkollore dhe në konvikte. Si pasojë, arsimimi dhe 
perspektivat e ardhshme të punësimit për vajzat nga komunitetet rurale mbeten të 
kufizuara. Në të njëjtën kohë, mungesa e grave specialiste dhe këshilltare bujqësore ndikon 
negativisht në vendosjen e kontakteve me gratë fermere, në produktivitetin e fermave si dhe 
në të ardhurat, sidomos ato të të rejave fermere. Gjithashtu, duke qenë se të rinjtë e të rejat 
vazhdojnë të migrojnë në zonat urbane ose të emigrojnë jashtë shtetit në kërkim të punës 
dhe një jete më të mirë, zonat dhe ndërmarrjet rurale po braktisen gjithnjë e më shumë. 

Shkollat profesionale bujqësore duhet të forcohen që të tërheqin më shumë vajza dhe djem 
nga zonat rurale dhe t’i pajisin ata me njohuritë, aftësitë dhe qëndrimet që kërkohen në 
komunitetet dhe punësimin rural. Grupet e ndryshme të nxënësve që do të diplomohen prej 
tyre – profesionistë dhe profesioniste me aftësitë dhe kualifikimet e nevojshme për zhvillimin 
e sektorit – do të japin kontribut efektiv për zhvillimin, diversifikimin, të ardhurat dhe rritjen 
ekonomike në zonat rurale. Në veçanti, kjo do t’u krijojë grave dhe vajzave në dhe nga zonat 
rurale mundësi reale për fitimin e jetesës, duke u mundësuar që të ruajnë lidhjet e ngushta 
me komunitetet e tyre dhe në të njëjtën kohë të kenë karrierë profesionale. 
  

45 Komisioni Evropian (2023). Raporti për Shqipërinë 2023. Shih: https://neighbourhood-
enlargement.ec.europa.eu/document/download/ea0a4b05-683f-4b9c-b7ff-
4615a5fffd0b_en?filename=SWD_2023_690%20Albania%20report.pdf 

Politikat, programet, buxhetet dhe skemat mbështetëse kombëtare për bujqësinë nuk u 
përgjigjen mjaftueshëm nevojave të grave 
 
Në përgjithësi, politikat, planet, programet dhe buxhetet në Shqipëri hartohen mbi bazën e 
premisës se të gjithë individët që merren me bujqësi dhe blegtori janë burra. Sikurse shihet 
edhe në Strategjinë e Bujqësisë, Zhvillimit Rural dhe Peshkimit 2021-2027,46 vëmendja e 
dokumenteve strategjike përqendrohet tek fermerët burra. Edhe zyrtarët dhe punonjësit e 
këshillimit bujqësor që shpërndajnë teknologji, politika, informacion dhe risi bujqësore ndër 
fermerët, janë kryesisht burra. Ndonëse në periudhën 2018-2023 numri i përgjithshëm i grave 
që përfituan nga skemat kombëtare të mbështetjes pati rritje në vlerë absolute, përqindja e 
grave në raport me numrin e gjithsejtë të përfituesve ra nga 22 për qind në vitin 2018 në 16 
për qind në vitin 2023.47 Për të nxitur pjesëmarrjen e grave, Fondi i Programit për Bujqësinë 
dhe Zhvillimin Rural (FBZHR) u jep pikë shtesë (“bonus”) grave që aplikojnë. Megjithatë, 
përqindja e grave që aplikojnë dhe përfitojnë nga programet e FBZHR-së mbetet 
jashtëzakonisht e ulët.48 Në skemat kombëtare të mbështetjes së bujqësisë dhe skemat e 
trajnimit bujqësor nuk ka masa të dedikuara reaguese gjinore, as programe më përfshirëse 
këshillimore. Është e nevojshme të forcohet mbledhja e të dhënave dhe statistikave të ndara 
sipas gjinisë, si edhe monitorimi i treguesve të performancës me ndjeshmëri gjinore.49 
  

46 Ministria e Bujqësisë dhe Zhvillimit Rural (2022). Strategjia e Bujqësisë, Zhvillimit Rural dhe Peshkimit 2021–2027, 
miratuar me Vendimin nr.460, datë 29 qershor 2022. Gjendet në: https://qbz.gov.al/eli/fz/2022/100/6dea9d2c-c264-
48a8-a9e1-d041781a823c;q=strategjia%20e%20bujqesise%20dhe%20zhvillimit%20rural  
47 Agjencia për Zhvillim Bujqësor dhe Rural, të dhëna të vitit 2024, cituar në: FAO dhe UN Women (së shpejti). 
National Gender Profile of Agriculture and Rural Livelihoods Albania (Profili gjinor kombëtar i bujqësisë dhe fitimit të 
jetesës në zonat rurale në Shqipëri). 
48 Në vitin 2018, në skemat kombëtare të mbështetjes në bujqësi aplikuan 779 gra, nga të cilat 627 i përfituan ato. 
Pesë gra përfituan nga “mbështetja për investime në agroturizëm”, “inkubator për mbështetjen e prodhimeve 
vendore tradicionale” dhe “mbështetje për ndërtimin ose rindërtimin e mjediseve të akomodimit në turizmin rural 
me të paktën 6 deri në 10 dhoma”. Në vitin 2019, përqindja e grave që aplikuan për subvencione nga AZHBR ishte 19 
për qind. Burimi: Agjencia për Zhvillim Bujqësor dhe Rural, të dhëna të vitit 2019; dhe: Avokati i Popullit i Republikës 
së Shqipërisë (2020). Raport alternativ mbi zbatimin e Konventës KEGJFDG në Shqipëri 2016-2020. Gjendet në: 
https://albania.unwomen.org/en/digital-library/publications/2020/12/alternative-report-on-the-implementation-of-
the-cedaw-convention-in-albania 
49 Komisioni i Lartë i Shtetit (2023). Fuqizimi ekonomik i gruas në Shqipëri. Raport i auditimit të performancës. Shih: 
https://albania.unwomen.org/sites/default/files/2023-05/KLSH%20Audit%20English%202023_web.pdf  

Kutia 4 
 
Treguesit me ndjeshmëri gjinore të monitorimit të performancës në BZHR 
 
- Numri i grave dhe burrave që punojnë në ekonominë rurale; 

- Numri i grave dhe burrave fermerë; 

- Numri i grave dhe burrave përfitues nga skemat mbështetëse për bujqësinë kundrejt 
numrit të gjithsejtë të aplikantëve, për secilën skemë mbështetëse; 

- Numri i përfituesve të programeve mbështetëse në bujqësi, të ndarë sipas gjinisë (për 
shembull, programi i sektorit të ullirit, programi “Mbështetje për zhvillimin e qëndrueshëm të 
zonave rurale në Shqipëri – ZHQZR (GRAND)’ , dhe të tjera të ngjashme); 

- Përqindja e fondeve të skemave mbështetëse që kanë përfituar gratë fermere, kundrejt 
shumave totale të akorduara për skemat mbështetëse kombëtare / skemave të IPA-ZHR; 

- Shumat mesatare nga skemat mbështetëse të përfituara nga gratë/burrat; 

- Numri i grave dhe burrave pjesëmarrës në aktivitete promovuese të prodhimeve bujqësore, 
blegtorale, dhe të përpunimit bujqësor; 

- Numri i grave dhe burrave përfitues të kredive për agrobiznes; 

- Vlera totale e kredive për agrobiznes të përfituara nga gratë/burrat; 

- Madhësia mesatare e kredive të marra nga gratë/burrat për agrobiznes. 

Bazuar në: Komisioni i Lartë i Shtetit (2023). Fuqizimi ekonomik i gruas në Shqipëri. Raport i auditimit të 
performancës. Shih: https://Shqipëri.unwomen.org/sites/default/files/2023-
05/KLSH%20Audit%20English%202023_web.pdf 

 
Ende nuk është kryer një vlerësim i posaçëm gjinor i reagueshmërisë, përshtatshmërisë, dhe 
efektshmërisë së masave mbështetëse që po zbatohen. Sikurse theksohet nga Komiteti i 
KEGJFDG të OKB-SË, ka mungesë kuptimi të natyrës, fushëveprimit dhe nevojës për masa të 
posaçme të përkohshme që synojnë adresimin e formave të ndërthurura të diskriminimit të 
grave në zonat rurale dhe përshpejtimin e arritjes së barazisë reale.50 Zbatimi i masave të 
posaçme të përkohshme (veprimeve afirmative) është gjithashtu instrument i rëndësishëm 

50 KEGJFDG E OKB-SË (2023). Vërejtje përmbyllëse të raportit të pestë periodik për Shqipërinë, 2023. Gjendet në: 
https://tbinternet.ohchr.org/_layouts/15/treatybodyexternal/Download.aspx?symbolno=KEGJFDG%2FC%2FALB%2FCO
%2F5&Lang=en] 

në kuadër të legjislacionit gjinor të BE-së, që zbatohet në të gjitha shtetet anëtare dhe në të 
gjitha fushat ku gratë janë të nënpërfaqësuara apo të pafavorizuara.51 
 
Programi i Zhvillimit Rural në kuadër të Instrumentit të Asistencës Para Anëtarësimit (IPA) i 
Republikës së Shqipërisë 2021-2027 (IPA-ZHR III) përmend shprehimisht detyrimet dhe 
objektivat e barazisë gjinore.52 Në të përmendet Aide-Mémoire e kornizës ndërkombëtare 
përkatëse53 për përfshirjen e perspektivës gjinore në Planin e Veprimit për Reduktimin e 
Rreziqeve nga Fatkeqësitë të OKB-së, detyrimet në kuadër të Planit të Tretë të Veprimit 
Gjinor të BE-së54, dhe aktivitetet dhe rezultatet e parashikuara në Strategjinë Kombëtare të 
Barazisë Gjinore (2021-2030), Objektivi 3.1, “Fuqizimi ekonomik i grave në zonat rurale”.55 
Qëllimi i përgjithshëm i IPA-ZHR III është rritja e punësimit dhe të ardhurave “të gjeneruara 
nga gratë dhe sipërmarrësit e rinj në zonat rurale”. Në dokument jepen rregullat për 
aksesimin e fondeve të IPA-ZHR III, ku përfshihen: 
 

 respektim i shprehur i standardeve të BE-së lidhur me kërkesat e barazisë gjinore, pra, 
integrim i perspektivës gjinore në të gjitha programet; 

 kryerja e analizës gjinore; 
 të dhëna të ndara sipas gjinisë; 
 përdorimi dhe monitorimi i treguesve gjinorë; 
 trajnimi për integrimin gjinor në strukturat operative; 
 bashkëpunimi me organizatat/shoqatat e grave; 
 pjesëmarrja e barabartë e grave në grupet dhe organet zyrtare (si Grupet e Veprimit 

Vendor); 
 përfaqësimi i grave në poste udhëheqëse dhe vendimmarrëse; 
 përfshirja e organeve qeveritare përgjegjëse për promovimin e barazisë gjinore; 
 veprim afirmativ (kuotat, preferenca ndaj grave aplikante); 
 raportim i rezultateve të barazisë gjinore. 

 

51 Komisioni Evropian (2023). Raporti për Shqipërinë 2023. Shih: https://neighbourhood-
enlargement.ec.europa.eu/system/files/2023-11/SWD_2023_690%20Albania%20report.pdf 
52 Ministria e Bujqësisë dhe Zhvillimit Rural (2022). Shih: https://bujqesia.gov.al/wp-
content/uploads/2022/09/Programi-IPARD-III_2021-2027_English.pdf  
53 UN Women - Women’s Resilience to Disasters Knowledge Hub (2017). Aide-Memoire on integrating gender 
equality in the UN plan of action on disaster risk reduction for resilience (Qendër e njohurive për përballimin e 
fatkeqësive nga gratë (2017). (Kujtesë për integrimin e barazisë gjinore në planin e veprimit të BE-së për reduktimin e 
rreziqeve nga fatkeqësitë dhe përballimin e situatave). Gjendet në: https://wrd.unwomen.org/practice/resources/aide-
memoire-integrating-gender-equality-un-plan-action-disaster-risk-reduction  
54 Komisioni Evropian dhe Përfaqësuesi i Lartë i Bashkimit Evropian për Punët e Jashtme dhe Politikat e Sigurisë 
(2020). Objectives and Indicators to Frame the Implementation of the Gender Action Plan III (2021-25)(Objektiva dhe 
tregues për kornizën e zbatimit të Planit të Veprimit Gjinor III), f.27. Gjendet në: https://eur-lex.europa.eu/legal-
content/EN/TXT/?uri=CELEX%3A52020SC0284 
55 Strategjia Kombëtare e Barazisë Gjinore 2021-2030, botuar në Fletoren Zyrtare nr.112, datë 15/07/2021. Shih: 
https://qbz.gov.al/eli/fz/2021/112. Gjendet në:  
https://albania.unwomen.org/sites/default/files/2022-02/WEB_Strategjia%20Kombetare%20-%20EN.pdf 

Nuk ka informacion të disponueshëm për nivelin e përmbushjes dhe zbatimit të rregulloreve 
të barazisë gjinore gjatë zbatimit të IPA-ZHR III. Në vitin 2023, Komisioni Evropian pezulloi 
IPA-ZHR III dhe ajo vazhdon të jetë joaktive. 

 
Rregullat e BE-së të përcaktuara në kuadër të programit IPA-ZHR III për adresimin dhe 
promovimin e barazisë gjinore në bujqësi shërbejnë si udhëzues i vlefshëm për harmonizimin 
me standardet e BE-së. Është e nevojshme që të reagohet me politika dhe rregullore 
kombëtare që rezultojnë në ngushtimin e hendekut gjinor dhe promovojnë një mjedis ku 
gratë kanë akses të barabartë në burime, në mënyrë që ato të mund të kontribuojnë në 
mënyrë efektive në prodhim bujqësor, konkurrencë, rritje ekonomike dhe zhvillim rural. 
 
Boshllëqe në statistikat dhe të dhëna gjinore për bujqësinë dhe zhvillimin rural 
 
Të dhënat e ndara sipas gjinisë dhe statistikat gjinore janë shumë të rëndësishme për të 
kuptuar situatën me të cilën përballen gratë dhe burrat në sektorin BZHR në Shqipëri. Ato 
janë gjithashtu me rëndësi kyçe për kryerjen e analizave gjinore, hartimin e politikave 
reaguese gjinore dhe zhvillimin e masave për trajtimin e pabarazive dhe sfidave specifike 
gjinore. Megjithatë, mangësitë aktuale në të dhëna pengojnë hartimin dhe zbatimin e 
politikave, programeve dhe buxheteve që kanë lidhje me bujqësinë dhe zhvillimin rural të 
cilat u kundërvihen pabarazive, trajtojnë sfidat specifike gjinore, dhe monitorojnë siç duhet 
përparimin e bërë në ngushtimin e dallimeve gjinore.56 Nevojiten përpjekje të 
konsiderueshme për krijimin dhe monitorimin e treguesve gjinorë që lidhen me bujqësinë 
dhe zhvillimin rural në Shqipëri, përfshirë treguesit gjinorë të BE-së si dhe treguesit e 
përputhshmërisë me nenet 11, 13, 14, 15, dhe 16 të KEGJFDG-së.57 Përparim duhet të bëhet 
edhe në ngritjen e Rrjetit të të Dhënave të Llogarive të Fermave (RRDHLLF)58, në zbatim të 
rekomandimeve të paraqitura në raportin e fundit të KE-së për Shqipërinë.59 RRDHLLF 
mbledh të dhëna për fermat dhe ekonomitë fermere, përfshirë të gjithë anëtarët e fermave, 
për të vlerësuar të ardhurat dhe veprimtaritë e biznesit, si edhe për të monitoruar ndikimin e 
politikave të sektorit mbi fermat dhe punën në ferma. Po kështu, Censi Bujqësor që do të 
kryhet në të ardhmen, është një mundësi e qartë për harmonizim të mëtejshëm me 
standardet e BE-së dhe përdor variabël të rinj që mundësojnë zvogëlimin e mangësive në të 
dhënat gjinore.60 

56 KEGJFDG e OKB-së (2023). Vërejtje përmbyllëse të raportit të pestë periodik për Shqipërinë, 2023. Gjendet në: 
https://tbinternet.ohchr.org/_layouts/15/treatybodyexternal/Download.aspx?symbolno=KEGJFDG%2FC%2FALB%2FCO
%2F5&Lang=en]  
57 FAO (2013). CEDAW. A tool for gender-sensitive agriculture and rural development policy and programme 
formulation – Guidelines for Ministries of Agriculture and FAO (KEGJFDG: një mjet për formulimin e politikave të 
ndjeshme gjinore për bujqësinë dhe zhvillimin rural – udhëzime për Ministritë e Bujqësisë dhe FAO-n). Shih: 
https://www.fao.org/policy-support/tools-and-publications/resources-details/en/c/427019/ 
58 Komisioni Evropian [në internet]. Rrjeti i të Dhënave të Llogarive të Fermave. Shih: 
https://agriculture.ec.europa.eu/data-and-analysis/farm-structures-and-economics/fadn_en 
59 Komisioni Evropian (2023). Raporti për Shqipërinë 2023. Shih: https://neighbourhood-
enlargement.ec.europa.eu/system/files/2023-11/SWD_2023_690%20Albania%20report.pdf  
60 Eurostat [në internet]. Agricultural Census – Data and Variables Collected (Censi bujqësor – të dhënat dhe 
variablat e mbledhur). Shih: https://ec.europa.eu/eurostat/web/agriculture/information-data/agricultural-census  

Kutia 5 
 
Përmbledhje e problemeve kryesore të pabarazisë gjinore në bujqësi 
 
 Puna e grave në bujqësi kontribuon konsiderueshëm në ekonomi, megjithatë roli i tyre 

përgjithësisht vazhdon të mos njihet.  
 Stereotipat gjinorë dhe praktikat diskriminuese kufizojnë aksesin e grave në burimet 

thelbësore të prodhimit bujqësor bazë. 
 Shërbimet këshillimore bujqësore u drejtohen kryesisht burrave. 
 Mungesa e (bashkë-)regjistrimit të pronës kufizon aksesin e grave në mundësi 

ekonomike. 
  (Bashkë-)pronësia e grave në ndërmarrje bujqësore dhe ferma është e kufizuar. 
 Gratë në zonat rurale kanë akses të kufizuar në burimet e nevojshme që duhen për t’u 

marrë me biznes. 
 Gratë fermere kanë përfaqësim të ulët në organizatat, shoqatat dhe organet 

vendimmarrëse në zonat rurale. 
 Ofrimi i shërbimeve dhe infrastruktura në zonat rurale nuk plotësojnë nevojat e grave 

dhe të vajzave. 
 Formimi profesional bujqësor nuk mbështet perspektivat e grave dhe vajzave për të 

pasur karrierë në këtë sektor. 
 Politikat, programet, buxhetet dhe skemat mbështetëse kombëtare në bujqësi nuk u 

përgjigjen mjaftueshëm nevojave të grave. 
 Boshllëqe në statistikat dhe të dhënat gjinore për bujqësinë dhe zhvillimin rural 

FIGURA 1:  Gratë, burrat dhe bujqësia në Shqipëri 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Burimi: INSTAT (2023). Tregu i punës, 2022; Agjencia për Zhvillim Bujqësor dhe Rural, të dhëna të vitit 
2024, cituar në : FAO dhe UN Women (së shpejti). National Gender Profile of Agriculture and Rural 
Livelihoods Albania (Profili gjinor kombëtar i bujqësisë dhe fitimit të jetesës në zonat rurale në Shqipëri). 
 
 

QË NGA VITI 2017, KY HENDEK 
GJINOR ËSHTË RRITUR.

NË VITIN 2023, 16% E PËRFITUESVE 
NGA SKEMAT MBËSHTETËSE 
BUJQËSORE KOMBËTARE ISHIN 
GRA DHE 84% ISHIN BURRA.

NDËR AFËRSISHT 440,000 
PERSONAT QË PUNOJNË NË 
BUJQËSI, 55% ISHIN GRA DHE 
45% ISHIN BURRA.

NË VITIN 2022, 40,1% E NUMRIT TOTAL 
TË GRAVE NË FORCAT E PUNËS NË 
SHQIPËRI ISHIN TË PUNËSUARA NË 
BUJQËSI.

NUMRI I GRAVE QË KANË AKSES 
FORMAL NË TREGJE ËSHTË I ULËT: 
NGA 84.369 FERMERË TË REGJISTRU-
AR ME NUMËR TATIMOR (NIPT) NË 
VITIN 2022, VETËM 10,8% ISHIN GRA.

SHËRBIMET KËSHILLIMORE 
BUJQËSORE KANË KRYESISHT NË 
VËMENDJE BURRAT: NË VITIN 2023, 
GRATË PËRFAQËSONIN VETËM 8% 
TË PËRFITUESVE, KRAHASUAR ME 
92% BURRA PËRFITUES.

BARAZIA GJINORE, BUJQËSIA DHE 
ZHVILLIMI RURAL NË KONTEKSTIN E 
ANËTARËSIMIT NË BE 
 

Rregullorja (BE) 1303/2013 e Parlamentit Evropian dhe e Këshillit, e datës 17 dhjetor 2013, 
përcakton dispozitat e përbashkëta për zbatimin e përdorimit të fondeve të Bashkimit 
Evropian. Në veçanti, në të thuhet se në të gjitha fazat e zbatimit, Bashkimi Evropian duhet të 
synojë eliminimin e pabarazive, nxitjen e barazisë ndërmjet burrave dhe grave dhe integrimin 
e perspektivës gjinore, si edhe luftimin e diskriminimit me bazë gjininë, origjinën racore ose 
etnike, fenë apo besimin, aftësinë e kufizuar, moshën ose orientimin seksual (neni 7). 
Rregullorja përmend gjithashtu edhe partneritetet e shteteve anëtare me autoritetet publike 
përkatëse, partnerë ekonomikë dhe socialë, si edhe organizata përfaqësuese të shoqërisë 
civile, me qëllim që të promovohen, ndër të tjera, objektivat e barazisë gjinore (neni 5). Së 
fundi, aty bëhet thirrje për një krijimin e një sistemi për regjistrimin dhe ruajtjen e të dhënave 
për çdo operacion të nevojshëm për monitorimin, vlerësimin, menaxhimin financiar, 
verifikimin dhe auditimin, si edhe për marrjen e masave që këto të dhëna të ndahen sipas 
gjinisë, aty ku kërkohet (neni 125).61 
 
Marrëveshja e Gjelbër Evropiane (2019)62 është strategjia e BE-së për rritje ekonomike të 
qëndrueshme dhe përfshirëse. Në të përmenden tranzicionet me përfshirje sociale. 
 
Strategjia “Nga Ferma në Tryezë” (2020)63 është konceptuar si pjesë e Marrëveshjes së Gjelbër 
Evropiane dhe si strategji që synon t’i bëjë sistemet ushqimore më të drejta, më të 
shëndetshme dhe më të favorshme për mjedisin. Në të ka vetëm një përmendje të 
objektivave të barazisë gjinore. 

Politika e Përbashkët Bujqësore e BE-së (PPB) 2023–2027 mbështet fermerët, garanton 
sigurinë ushqimore në Evropë dhe mban gjallë ekonominë rurale nëpërmjet promovimit të 
vendeve të punës në bujqësi e blegtori, në sektorët agro-ushqimorë dhe sektorë të tjerë të 
lidhur me ta.64 Në dokument përmendet konkretisht – për herë të parë – nevoja për të 
mbështetur gratë në bujqësi, sidomos nën Objektivin Specifik 8, që synon të promovojë 

61 Rregullorja (BE) Nr. 1303/2013 e Parlamentit Evropian dhe e Këshillit, e datës 17 dhjetor 2013 përcakton dispozitat e 
përbashkëta mbi Fondin Bujqësor Evropian për Zhvillimin Rural, Fondin Social Evropian, Fondin e Kohezionit dhe 
Fondin Evropian Detar dhe të Peshkimit dhe shfuqizon Rregulloren e Këshillit (KE) Nr. 1083/2006, OJ L 347, 20.12.2013, 
f. 320–469. Gjendet në: https://eur-lex.europa.eu/legal-content/en/TXT/?uri=celex%3A32013R1303  
62 KOMUNIKATË E KOMISIONIT DREJTUAR PARLAMENTIT EVROPIAN, KËSHILLIT, KOMITETIT EKONOMIK DHE 
SOCIAL DHE KOMITETIT TË RAJONEVE The European Green Deal (Marrëveshja e Gjelbër Evropiane), COM/2019/640 
final. Gjendet në: https://eur-lex.europa.eu/legal-content/EN/TXT/?uri=CELEX%3A52019DC0640  
63 KOMUNIKATË E KOMISIONIT DREJTUAR PARLAMENTIT EVROPIAN, KËSHILLIT, KOMITETIT EKONOMIK DHE 
SOCIAL DHE KOMITETIT TË RAJONEVE A Farm to Fork Strategy for a fair, healthy and environmentally-friendly food 
system (Strategjia nga ferma në tryezë, për një sistem ushqimor të drejtë, të shëndetshëm dhe të favorshëm për 
mjedisin), COM/2020/381 final. Gjendet në: https://eur-lex.europa.eu/legal-content/EN/TXT/?uri=CELEX:52020DC0381  
64 Komisioni Evropian [në internet]. Politika e Përbashkët Bujqësore: 2023–2027. Shih: https://ec.europa.eu/info/food-
farming-fisheries/key-policies/common-agricultural-policy/new-cap-2023-27_en 

punësimin, rritjen ekonomike, barazinë gjinore, përfaqësimin e grave në vendimmarrje dhe 
pjesëmarrjen e tyre në bizneset fermere, përfshirjen sociale dhe zhvillimin vendor në zonat 
rurale, përfshirë ekonominë qarkore dhe pylltarinë e qëndrueshme. Në procesin e hartimit të 
planeve të tyre strategjike të PPB-së, secili shtet anëtar i BE-së duhet (i) të vlerësojë gjendjen 
e grave në bujqësi dhe në zonat rurale; dhe (ii) të trajtojë vështirësitë që lidhen me këto 
aspekte në planet e tyre strategjike. Përveç kësaj, barazia gjinore duhet të jetë pjesë 
përbërëse e përgatitjes, zbatimit dhe vlerësimit të ndërhyrjeve në kuadër të PPB-së. 

Rregullorja e PPB-së për hartimin e planeve strategjike – Rregullorja (BE) 2021/2115 – bën 
thirrje në mënyrë të veçantë për fokusim në promovimin e pjesëmarrjes së grave në 
zhvillimin social-ekonomik të zonave rurale, duke i kushtuar vëmendje të veçantë bujqësisë 
dhe mbështetjes së rolit kyç të grave.65 Në të vihet në dukje rëndësia e Rregullores si 
instrument, përmenden treguesit e ndikimit me ndjeshmëri gjinore, dhe nxiten shtetet 
anëtare të forcojnë kapacitetet e tyre për përfshirjen e perspektivës gjinore dhe mbledhjen e 
të dhënave të ndara sipas gjinisë. Pjesëmarrja e grave në bujqësi është përfshirë si objektiv 
specifik (neni 6). Organet menaxhuese kombëtare në shtetet anëtare duhet të sjellin planet 
strategjike të PPB-së në vëmendjen e organeve përkatëse, përfshirë të atyre të angazhuara 
në promovimin e barazisë ndërmjet burrave dhe grave (neni 123). 

Gjithashtu, shtetet anëtare të Bashkimit Evropian janë përpjekur t’u përgjigjen vështirësive 
dhe mundësive me të cilat përballen zonat rurale të Evropës, nëpërmjet hartimit Politikës për 
Zhvillim Rural të BE-së. Ajo synon “të kontribuojë në zhvillimin e një sektori bujqësor në 
Bashkimin Evropian që është më i balancuar nga pikëpamja territoriale dhe mjedisore, më i 
favorshëm për mjedisin dhe më i aftë për përballimin e vështirësive, si edhe konkurrues dhe 
novator”.66 Ky dokument plotëson sistemin e pagesave direkte për fermerët dhe masat për 
menaxhimin e tregjeve bujqësore, si dhe përcakton gjashtë prioritete kryesore. BE-ja është e 
përkushtuar që të përmirësojë perspektivat dhe jetesën e grave në zonat rurale, veçanërisht 
përmes Planit të Veprimit Rural të BE-së (2022), duke mbështetur rritjen e angazhimit të 
grave në sipërmarrje, pjesëmarrjen e grave në vendimmarrje, investimet në shërbimet që 
ndihmojnë balancim të përgjegjësive në punë dhe familje, aktivitetet e dedikuara për krijimin 
e rrjeteve, si dhe aktivitetet kërkimore dhe novatore.67 Në vitin 2022 filloi funksionimin 
Observatori Rural, që synon mbështetjen e prodhimit me bazë njohuritë dhe mbledhjen e të 
dhënave për zonat rurale në BE, që mbulojnë përmasa ekonomike, sociale dhe mjedisore.68 
 

65 Rregullorja (BE) 2021/2115 e Parlamentit Evropian dhe e Këshillit, e datës 2 dhjetor 2021 përcakton rregullat për 
hartimin e planeve strategjike që do të hartohen nga shtetet anëtare në bazë të Politikës së Përbashkët Bujqësore 
(Planet Strategjike të PePB-së) dhe financohet nga Fondi Evropian i Garancisë Bujqësore (FEGB) dhe nga Fondi 
Bujqësor Evropian për Zhvillimin Rural (FBERZH) që shfuqizojnë Rregulloret (BE) nr. 1305/2013 dhe (BE) nr. 1307/2013. 
Gjendet në: https://eur-lex.europa.eu/legal-content/EN/TXT/?uri=CELEX:32021R2115  
66 Komisioni Evropian [në internet]. Politika e Përbashkët Bujqësore– Zhvillimi Rural. Shih: 
https://agriculture.ec.europa.eu/common-agricultural-policy/rural-development_en  
67 European Union Rural Vision (Vizioni i Bashkimit Evropian për Zonat Rurale) [në internet]. Actions for Resilient 
Rural Areas (Veprime për Zona Rurale Reziliente). Shih: https://rural-vision.europa.eu/action-plan/resilient_en  
68 Bashkimi Evropian [në internet]. Rural Observatory (Observatori Rural). Shih: https://observatory.rural-
vision.europa.eu/?lng=en&ctx=RUROBS  

Kutia 6 

Mbështetje e dedikuar për fermerët e vegjël në BE 

Fermat e vogla mbeten gur themeltar i bujqësisë në Bashkimin Evropian, për shkak të rolit 
jetësor të tyre në mbështetjen e punësimit në zonat rurale dhe kontributit të tyre në 
zhvillimin territorial. Për të promovuar një shpërndarje më të balancuar të mbështetjes dhe 
për t’ua zvogëluar ngarkesën administrative përfituesve të shumave të vogla, shtetet 
anëtare duhet të kenë opsionin të krijojnë dhe venë në funksionim një ndërhyrje të 
posaçme për fermerët e vegjël që të zëvendësojë ndërhyrjet e tjera përmes pagesave 
direkte. Për të siguruar që kjo mbështetje të shpërndahet më mirë, duhet të bëhet i 
mundur diferencimi i pagesës. Për t’u mundësuar fermerëve që të zgjedhin sistemin që u 
përshtatet më mirë nevojave të tyre, pjesëmarrja e fermerëve në ndërhyrje duhet të jetë 
opsionale. 

Burimi: https://eur-lex.europa.eu/legal-
content/EN/TXT/?uri=CELEX%3A32021R2115&qid=1703061535932#:~:text=Small%20farms%20remain,should%20be%
20optional 

 

Në gjithë BE-në, të dhënat për fermat mblidhen dhe monitorohen përmes Rrjetit të të 
Dhënave të Llogarive të Fermave (RRDHLLF).69 Ky rrjet ofron të dhëna të verifikuara vjetore 
për faktorët e prodhimit, nivelet e të ardhurave nga fermat, dhe kushtet teknike, ekonomike 
dhe sociale në fermat e përfshira në sistem. Synimi është që të krijohet një tablo e saktë dhe e 
hollësishme e kushteve dhe realitetit, që në vijim të përdoret në mënyrë domethënëse për 
hartimin e politikave bujqësore të bazuara në fakte dhe prova. Me gjithë numrin e madh të 
grave të angazhuara në prodhim bujqësor, gratë mbeten pothuaj të padukshme dhe roli i 
tyre në bujqësi i panjohur dhe, për pasojë, ato sistematikisht janë të përjashtuara nga 
përfitimi prej masave dhe shërbimeve mbështetëse. RRDHLLF është një mjet i rëndësishëm 
për zvogëlimin e boshllëqeve në të dhëna gjinore në bujqësi, duke dhënë një tablo 
gjithëpërfshirëse të situatës. Përmes të dhënave për angazhimin dhe kontributin – si të 
burrave ashtu edhe të grave – në bujqësi dhe informacionit për termat dhe kushtet specifike 
gjinore të angazhimit të tyre, RRDHLLF-ja është instrument kyç për hartimin e politikave 
bujqësore më reaguese gjinore dhe më efektive. 
 
Strategjia e Barazisë Gjinore 2020-2025 e Komisionit Evropian thekson rëndësinë e 
shërbimeve cilësore të përkujdesit për fëmijët dhe për persona të tjerë në varësi financiare në 

69 Rregullore e Deleguar e Komisionit (BE) Nr. 1198/2014 e datës 1 gusht 2014, që plotëson Rregulloren e Këshillit (KE) 
Nr. 1217/2009, për ngritjen e një rrjeti për mbledhjen e të dhënave të kontabilitetit mbi të ardhurat dhe operimin si 
biznese të fermave bujqësore në Bashkimin Evropian, OJ L 321, 7.11.2014, f. 2–6. Gjendet në: https://eur-
lex.europa.eu/legal-content/EN/TXT/?uri=celex%3A32014R1198  

familje, sidomos për gratë në zonat rurale.70 Kjo pasqyrohet edhe në Komunikatën mbi 
Strategjinë e Përkujdesit, të Komisionit Evropian.71 
 

Kutia 7 
 
Drejtuesit e fermave në të gjitha shtetet anëtare të BE-së dhe ndikimi i 
moshimit demografik në bujqësi 
Në Evropë, numri i grave fermere është rritur gradualisht gjatë viteve të fundit. Të dhënat 
statistikore më të fundit sugjerojnë se mesatarisht 9 për qind e fermave në gjithë BE-në 
drejtohen nga gra. Megjithatë, midis vendeve të BE-së ka dallime të konsiderueshme; në 
Lituani dhe Letoni, për shembull, gati gjysma e fermave drejtohen nga gra. Në dallim prej 
tyre, në Maltë, Gjermani, Danimarkë dhe Holandë, numri i grave në krye të fermave nuk e 
kalon 10 për qind të numrit të gjithsejtë të tyre. 
 
Ky problem është veçanërisht i mprehtë për faktin se tërheqja e një brezi të ri fermerësh për 
të punuar në këtë sektor në Evropë po paraqet shumë vështirësi. Në sektorin e fermave në 
Evropë mbizotërojnë të moshuarit, që është edhe më e vërtetë kur bëhet fjalë për gratë 
fermere. Të dhënat aktuale tregojnë se vetëm 4,2 për qind e grave fermere janë nën moshën 
35 vjeç. Duke pasur parasysh se 42 për qind e grave që punojnë në bujqësi janë mbi moshën 
65 vjeç (krahasuar me vetëm 29,2 për qind burra), gjasat janë që hendeku gjinor në sektorin 
fermer të zgjerohet në vitet e ardhshme. Megjithatë, ekzistojnë mundësi për të ndihmuar 
gratë që kanë interes të kenë karrierë në bujqësi. BE-ja jo vetëm do t’i mbështesë fermerët e 
rinj përmes sistemit të zakonshëm të mbështetjes me të ardhura, por do të japë edhe fonde 
për zhvillimin rural për të ndihmuar gratë e reja që të fillojnë biznes në bujqësi e blegtori, si 
edhe për të mbështetur gratë fermere ekzistuese që të modernizojnë bizneset e tyre. Këto 
investime i ndihmojnë fermat në BE që të vazhdojnë të jenë konkurruese dhe ndihmojnë të 
rinjtë dhe të rejat fermere që të kenë një standard të mirë të jetesës në zonat rurale. Ky 
angazhim për ngushtimin e hendekut gjinor në BE mishërohet në Politikën e Përbashkët 
Bujqësore (PPB): vendet e BE-së kanë detyrimin që gjatë hartimit të programeve të tyre për 
zhvillimin rural të marrin parasysh gjendjen e grave në zonat rurale. 
Burimi: Drejtoria e Përgjithshme për Bujqësinë dhe Zhvillimin Rural e Komisionit Evropian (2021). Females in the 
Field (Femrat në fushë). Shih: https://agriculture.ec.europa.eu/news/females-field-2021-03-08_en  

70 KOMUNIKATË E KOMISIONIT DREJTUAR PARLAMENTIT EVROPIAN, KËSHILLIT, KOMITETIT EKONOMIK DHE 
SOCIAL DHE KOMITETIT TË RAJONEVE A Union of Equality: Gender Equality Strategy 2020-2025 (Një Bashkim i 
Barazisë: Strategjia e Barazisë Gjinore 2020-2025), COM/2020/152, versioni përfundimtar. Gjendet në: https://eur-
lex.europa.eu/legal-content/EN/TXT/?uri=CELEX%3A52020DC0152  
71 KOMUNIKATË E KOMISIONIT DREJTUAR PARLAMENTIT EVROPIAN, KËSHILLIT, KOMITETIT EKONOMIK DHE 
SOCIAL DHE KOMITETIT TË RAJONEVE mbi Strategjinë Evropiane të Përkujdesit, COM/2022/440, versioni 
përfundimtar. Gjendet në: https://eur-lex.europa.eu/legal-content/EN/TXT/?uri=CELEX%3A52022DC0440  

Kutia 8 
 
Shembuj të zbatimit të politikave bujqësore reaguese gjinore në shtetet 
anëtare të BE-së 
 
Rrjeti i PPB-së i BE-së lidh njerëzit dhe nxit kolegë nga e gjithë Evropa që të mësojnë nga 
njëri-tjetri dhe të shkëmbejnë përvojat e tyre. Duke ndërtuar mbi punën e deritanishme të 
rrjetit të PPB-së të BE-së për forcimin e barazisë gjinore në sistemin agro-ushqimor të BE-
së dhe promovimin e barazisë gjinore në zonat rurale, një broshurë e hartuar posaçërisht 
për këtë temë thekson shembuj projektesh të financuara nga PEPB-ja dhe nismash të 
drejtuara nga gratë, të cilat promovojnë barazinë gjinore në zonat rurale. Në të jepen 
shembuj konkretë se si shtetet anëtare të BE-së nxisin krijimin e zonave rurale më 
përfshirëse përmes promovimit të pjesëmarrjes dhe njohjes së rolit të grave në zonat 
rurale në proceset e vendimmarrjes, biznese dhe komunitete. 
Burimi:https://eu-cap-network.ec.europa.eu/sites/default/files/publications/2023-06/EUPPBNetwork_Rural- 
Gratë_Brochure_230627.pdf  

 
SmartAgriHubs (Programi i Qendrave Bujqësore Inteligjente) ka punuar në fushën e 
novacionit digjital në bujqësi, si një qendër që përfshin perspektivën gjinore me qëllim 
përdorimin e njohurive dhe aftësive të grave. Ai është pjesë e programit Horizont 2020 të 
BE-së për kërkime shkencore dhe novacion.  
Burimi: https://www.smartagrihubs.eu/about-smartagrihubs/gender-equality 

 
Në vitin 2024, BE-ja filloi projektin GRASS CEILING – një projekt me pjesëmarrje të shumë 
aktorëve, që synon të fuqizojë gratë në zonat rurale dhe të rrisë numrin e novacioneve 
socio-ekologjike të udhëhequra nga gratë në bujqësi, ekonominë rurale dhe komunitetet 
rurale. Në bashkëpunim me partnerë nga nëntë shtete të BE-së, projekti angazhohet në 
fusha kyçe që i japin formë përfshirjes së grave në nisma novatore dhe tranzicione socio-
ekologjike: (i) disponueshmëria e të dhënave gjinore për analizimin e politikave, 
parashikimet dhe shqyrtimin e tendencave në bujqësi dhe zonat rurale; (ii) kuptimi i 
faktorëve nxitës dhe pengues ndaj novacioneve të udhëhequra nga gratë në bujqësi dhe 
komunitete rurale; (iii) shtimi i njohurive, aftësive, mjeteve praktike, të mësuarit të 
përbashkët, krijimit të rrjeteve dhe shkëmbimeve; (iv) vendosja e standardeve të 
vazhdueshme për politikat kyçe të BE-së dhe ato kombëtare që lidhen me bujqësinë dhe 
zhvillimin rural, si edhe e kornizave ligjore për transferimin e tokës; (v) disponueshmëria e 
instrumenteve të politikave dhe rekomandimeve për përfshirjen e grave në zonat rurale 
dhe grave fermere dhe novacionet e udhëhequra nga gratë; (vi) ndërgjegjësimi për 
novacionet e udhëhequra nga gratë, dhe krijimi i rrjeteve me nismat përkatëse kombëtare, 
evropiane dhe globale. 
 
Burimi: https://www.grassceiling.eu/ 

Lidhja e bujqësisë me acquis-in e BE-së 
për barazinë gjinore                                                                    

 

Përfshirja e perspektivës gjinore është një strategji që ka të bëjë me integrimin e 
perspektivës gjinore në përgatitjen, hartimin, zbatimin, monitorimin dhe vlerësimin e 
politikave, strategjive, programeve të shpenzimeve, aktiviteteve të projekteve, masave 
rregullatore, funksioneve administrative dhe kulturës institucionale, që synon promovimin e 
barazisë ndërmjet grave dhe burrave, dhe parandalimin dhe luftimin e diskriminimit. 

Përfshirja e perspektivës gjinore siguron që hartimi i politikave dhe puna legjislative të jenë 
me cilësi më të lartë dhe që politikat t’u përgjigjen më me efektivitet nevojave të të gjithë 
qytetarëve – grave dhe burrave, vajzave dhe djemve. Me përfshirjen e perspektivës gjinore, 
ndërhyrjet në sektorin publik janë më efektive dhe sigurojnë që pabarazitë të mos vazhdojnë 
të përsëriten në të ardhmen. 

 

Objektivi kryesor i programeve të BE-së në vendet e (para)anëtarësimit është që shtetet 
potenciale për anëtarësim të mbështeten për miratimin dhe zbatimin e të gjitha reformave 
(politike, institucionale, ligjore, administrative, shoqërore dhe ekonomike) që kërkohen për 
përputhshmëri me vlerat e BE-së dhe për harmonizimin me rregullat, standardet, politikat 
dhe praktikat e BE-së. Kriteret e anëtarësimit (kriteret e Kopenhagës) përmbajnë parakushte 
të qarta për ekzistencën e institucioneve demokratike që garantojnë demokracinë, shtetin 
ligjor, të drejtat e njeriut dhe respektimin dhe mbrojtjen e pakicave.72 Barazia gjinore – si një 
parime kyç i shtetit ligjor – është pjesë përbërëse e pandarë e Strategjisë së Zgjerimit të BE-
së.73 Zgjerimi kërkon nga secili shtet kandidat për anëtarësim që të miratojë të drejtat dhe 
detyrimet e përbashkëta (acquis-in e BE-së), që janë të detyrueshme për të gjitha vendet 
anëtare të BE-së.74 Barazia gjinore është pjesë përbërëse e proceseve të anëtarësimit dhe 
harmonizimit të legjislacionit, përmes zbatimit të këtyre parimeve që burojnë nga qasja e 
bazuar në të drejtat: (i) ligjshmëria, universaliteti dhe pandashmëria e të drejtave të njeriut; (ii) 
pjesëmarrja; (iii) mosdiskriminimi; (iv) llogaridhënia dhe përgjegjshmëria; dhe (v) 
transparenca në çdo hap të programimit, zbatimit, monitorimit dhe vlerësimit të mbështetjes 
së BE-së. 

72 Përfundimet e Presidencës së Këshillit Evropian, Kopenhagë, 21-22 qershor 1993, gjendet  në 
https://www.consilium.europa.eu/media/21225/72921.pdf  
73 Komisioni Evropian (2018). Komunikatë e Komisionit drejtuar Parlamentit Evropian, Këshillit, Komitetit Ekonomik 
dhe Social dhe Komitetit të Rajoneve. A credible enlargement perspective for and enhanced EU engagement with 
the Western Balkans, 2018 (Një perspektivë e besueshme për zgjerimin dhe rritje e angazhimit të BE-së me Ballkanin 
Perëndimor), f.4. Shih: https://eur-lex.europa.eu/legal-content/EN/TXT/?uri=CELEX%3A52018DC0065  
74 EUR-Lex. Glossary of Summaries (Listë tematike e përmbledhjeve) [në internet]. Shih: https://eur-
lex.europa.eu/summary/glossary/acquis.html 

Në nivelin e BE-së, detyrimi për përfshirjen e perspektivës gjinore buron, ndër të tjera, prej: 

 Traktatit të Bashkimit Evropian (TBE)75; 

 Traktatit për Funksionimin e Bashkimit Evropian (TFBE),76 nenet 8 dhe 10, që 
përcakton detyrimet e BE-së dhe të shteteve anëtare për të siguruar përfshirjen e 
objektivave të barazisë gjinore në të gjitha veprimtaritë e BE-së; 

 Direktivës 2004/113/EC të Këshillit, datë 13 dhjetor 200477, “Mbi zbatimin e parimit të 
trajtimit të barabartë të burrave dhe grave në lidhje me aksesin dhe ofrimin e mallrave 
dhe shërbimeve”; 

 Direktivës 2006/54/EC e Parlamentit Evropian dhe e Këshillit, datë 5 korrik 200678 “Mbi 
zbatimin e parimit të mundësive të barabarta dhe trajtimit të barabartë të burrave 
dhe grave në punësim” (Direktiva e rishikuar); 

Gjithashtu, përfshirja e perspektivës gjinore është pasqyruar qartësisht në Planin e Veprimit 
Gjinor III të BE-së (2021-2025)79 dhe është pjesë përbërëse e Rregulloreve të Instrumentit të 
BE-së për Asistencën Para Anëtarësimit (IPA III)80: për t’u anëtarësuar në BE, shtetet 
kandidate duhet të përmbushin detyrimet e përcaktuara në acquis-in për barazinë gjinore 
dhe mosdiskriminimin. 

 
  

75 Version i konsoliduar i Traktatit të Bashkimit Evropian (TBE). Shih: https://eur-lex.europa.eu/legal-
content/EN/TXT/?uri=celex%3A12012M%2FTXT 
76 Version i konsoliduar i Traktatit për Funksionimin e Bashkimit Evropian (TFBE). Shih: https://eur-lex.europa.eu/legal-
content/EN/TXT/?uri=celex%3A12012E%2FTXT 
77 Direktivë e Këshillit Nr. 2004/113/EC e datës 13 dhjetor 2004, “Implementing the principle of equal treatment 
between men and women in the access to and supply of goods and services” (Mbi zbatimin e parimit të trajtimit të 
barabartë për burrat dhe gratë në lidhje me aksesin dhe ofrimin e mallrave dhe shërbimeve). Shih: https://eur-
lex.europa.eu/legal-content/EN/TXT/?uri=celex%3A32004L0113 
78 Direktiva 2006/54/EC e Parlamentit Evropian dhe e Këshillit, e datës 5 korrik 2006  “On the implementation of the 
principle of equal opportunities and equal treatment of men and women in matters of employment and 
occupation” (Mbi zbatimin e parimit të mundësive të barabarta dhe trajtimit të barabartë të burrave dhe grave në 
punësim) (Direktiva e rishikuar). Shih: https://eur-lex.europa.eu/legal-content/EN/TXT/?uri=celex%3A32006L0054 
79 Komunikatë e përbashkët e Parlamentit Evropian dhe Këshillit: “Plani i Veprimit Gjinor (PVGJ) III i BE-së – Një 
agjendë ambicioze për barazinë gjinore dhe fuqizimin e grave në veprimin e jashtëm të BE-së”. Shih: 
https://ec.europa.eu/international-partnerships/system/files/join-2020-17-final_en.pdf; PVGJ III është plotësisht i 
harmonizuar me instrumentet ndërkombëtare, si Konventa për Eliminimin e të Gjitha Formave të Diskriminimit ndaj 
Grave (KEGJFDG), Platforma për Veprim e Pekinit (PVP) dhe Rezoluta 1325 e Këshillit të Sigurimit të OKB-së “Gratë, 
paqja dhe siguria” (UNSCR 1325). 
80 Rregullorja (BE) 2021/947 e Parlamentit Evropian dhe e Këshillit e datës 9 qershor 2021 për krijimin e Instrumentit 
të Fqinjësisë, Zhvillimit dhe Bashkëpunimit Ndërkombëtar – Evropa Globale; ndryshon dhe shfuqizon Vendimin nr. 
466/2014/EU dhe shfuqizon Rregulloren (BE) 2017/1601 dhe Rregulloren e Këshillit (KE, Euratom) nr. 480/2009. Shih: 
https://eur-lex.europa.eu/legal-content/EN/TXT/PDF/?uri=CELEX:32021R0947&from=EN 

Në nivel ndërkombëtar, Shqipëria ka ratifikuar traktatet më të rëndësishme ndërkombëtare 
dhe ka miratuar politikat sipas të cilave vendi ka detyrimin të mbrojë të drejtat e grave dhe të 
mbështesë barazinë gjinore. Ndër to janë: 
 

 Konventa e Kombeve të Bashkuara për Eliminimin e të Gjitha Formave të 
Diskriminimit ndaj Grave (KEGJFDG e OKB-së)81; 

 Konventa e Këshillit të Evropës për parandalimin dhe luftimin e dhunës kundër grave 
dhe dhunës në familje (Konventa e Stambollit)82; 

 Deklarata e Pekinit dhe Platforma për Veprim e Pekinit (PpVP)83; 

 Rezoluta 1325 e Këshillit të Sigurimit të Kombeve të Bashkuara “Gratë, paqja dhe 
siguria” (UNSCR 1325)84; 

 Konventat themelore të Organizatës Ndërkombëtare të Punës (ONP)85 dhe Konventa 
C190 në lidhje me dhunën dhe ngacmimet në botën e punës.86 

  

81 Asambleja e Përgjithshme e Kombeve të Bashkuara (1979). Konventa për Eliminimin e të Gjitha Formave të 
Diskriminimit ndaj Grave (KEGJFDG). Shih: https://www.ohchr.org/en/instruments-
mechanisms/instruments/convention-elimination-all-forms-discrimination-against-women 
82 Konventa e Këshillit të Evropës për parandalimin dhe luftimin e dhunës ndaj grave dhe dhunës në familje . Shih: 
https://www.coe.int/en/web/istanbul-convention  
83 Deklarata dhe Platforma për Veprim e Pekinit (1995). Shih: 
https://www.un.org/womenwatch/daw/beijing/pdf/BDPfA%20E.pdf  
84 Rezoluta 1325 e Këshillit të Sigurimit të Kombeve të Bashkuara “Gratë, paqja dhe siguria” (2000). Shih: 
https://www.unwomen.org/en/docs/2000/10/un-security-council-resolution-1325  
85 ILO NORMLEX [në internet]. Up-to-date Conventions and Recommendations (Konventa dhe rekomandime të 
përditësuara). Shih: https://normlex.ilo.org/dyn/normlex/en/f?p=1000:12020 
86 Organizata Ndërkombëtare e Punës (ONP) (2019). Konventa nr. 190 në lidhje me eliminimin e dhunës dhe 
ngacmimit në botën e punës). Gjendet në: 
https://normlex.ilo.org/dyn/normlex/en/f?p=NORMLEXPUB:12100:0::NO::P12100_ONP_CODE:C190; shih gjithashtu: 
https://www.ilo.org/global/topics/violence-harassment/lang--en/index.htm  

Kutia 9 

 
Dispozitat e KEGJFDG-së së OKB-së për trajtimin e aspekteve kritike me të cilat 
përballen gratë në zonat rurale 
 
Rekomandimet e përgjithshme të KEGJFDG-së ofrojnë pika të qarta hyrjeje për përfshirjen e 
perspektivës gjinore në sektorët e bujqësisë dhe për një zhvillim rural (ZHQBR) të 
qëndrueshëm, përmes (i) rekomandimit të përgjithshëm nr. 16: Punëtoret e papaguara në 
ndërmarrjet familjare rurale dhe urbane; dhe (ii) rekomandimit të përgjithshëm nr. 13: Pagë e 
barabartë për punë me vlerë të barabartë. 
 
Neni 14 i KEGJFDG-së përmend veçanërisht gratë në zonat rurale dhe kërkesat për të 
garantuar barazi në proceset e planifikimit, në të drejtat sociale dhe ekonomike dhe në 
organizimin e komunitetit. Pikat hyrëse minimale për të konsideruar barazinë gjinore në 
kontekstin e BZHR-së janë: 
 
-  Aksesi në burime kyçe prodhuese. 

-  Aksesi dhe kontrolli mbi tokën. 

-  Të drejtat sociale: arsimi (arsimimi i vazhdueshëm); mundësitë e punësimit (si 
papunësia ashtu edhe ndarja e sektorëve të punësimit); shëndetësia (aksesi në 
shërbim shëndetësor dhe në shërbimin e shëndetit riprodhues, dhe cilësia e tyre); 
cilësia e ushqyerjes; dhe aksesi në financa. 

-  Pjesëmarrja politike, përfshirë pjesëmarrjen në sistemet e qeverisjes vendore (shoqata, 
pozita të zgjedhura, administratë). 

-  Migrimi jashtë zonave rurale. 

Burimi: Asambleja e Përgjithshme e Kombeve të Bashkuara (1979). Konventa e Kombeve të Bashkuara për 
Eliminimin e të Gjitha Formave të Diskriminimit ndaj Grave (KEGJFDG). Shih: https://www.ohchr.org/en/instruments-
mechanisms/instruments/convention-elimination-all-forms-discrimination-against-women  

 
Legjislacioni Gjinor i BE-së dhe PVGJ III i BE-së janë të harmonizuar me KEGJFDG-në e OKB-
së dhe, rrjedhimisht, janë pjesë përbërëse e procesit të anëtarësimit në BE. 
 
Për krijimin e një mjedisi që mundëson diversifikimin e punësimit dhe sipërmarrjes në zonat 
rurale nevojiten vendime strategjike të qeverisë në lidhje me investimet në bimë të caktuara, 
blegtori, makineri, kriteret kyçe për përdorimin dhe blerjen e tokës dhe – në kontekstin e 
Shqipërisë – konsolidimin e fermave. Në kuadër të këtyre proceseve është e rëndësishme të 
dallohen se cilat janë pikat hyrëse për identifikimin dhe përqendrimin e vëmendjes tek 
grupet e pafavorizuara dhe përcaktimin e ndikimeve specifike gjinore të reformave mbi gratë 
fermere dhe burrat fermerë. 

Në nivel kombëtar, Kushtetuta e Shqipërisë ndalon diskriminimin për arsye të gjinisë (neni 
18/2).87 Ligji nr.9970, datë 24.07.2008, “Mbi barazinë gjinore në shoqëri”88 përkufizon termin 
“integrim gjinor”. Ligji nr.10221, datë 4.2.2010, “Për mbrojtjen nga diskriminimi”, i ndryshuar në 
vitin 202089, përcakton detyrimin e të gjitha autoriteteve publike që të promovojnë barazinë 
dhe të mos lejojnë diskriminim në ushtrimin e funksioneve të tyre (neni 7 “Mbrojtja nga 
diskriminimi”). Gjithashtu, ligji trajton edhe aspekte si diskriminimi strukturor dhe i 
shumëfishtë, dhe eliminimi i privilegjeve. 

Strategjia Kombëtare për Barazinë Gjinore (SKBGJ) 2021-2030, e miratuar me vendim të 
Këshillit të Ministrave nr. 400, datë 30.6.2021, në Objektivin Strategjik IV të saj, përcakton 
“Zbatimin e integrimit gjinor si mjet kryesor për arritjen e barazisë gjinore dhe drejtësisë 
gjinore në shoqëri”.90 Ajo parashikon monitorimin e strategjive të reja që integrojnë 
perspektivën gjinore si dhe alokimin e burimeve buxhetore të përshtatshme në nivel qendror 
dhe vendor. Kështu, SKBGJ-ja ofron kornizën strategjike për përfshirjen e perspektivës gjinore 
në të gjithë sektorët dhe në të gjitha nivelet e qeverisjes. 
 
Në Strategjinë e Shqipërisë për Bujqësinë, Zhvillimin Rural dhe Peshkimin (SBZHRP) 2021-
2027, barazia gjinore përmendet kryesisht në formë deklarative.91 Dokumentit i mungon 
perspektiva gjinore dhe, rrjedhimisht, nuk përmban masa efektive për zgjidhjen e 
problemeve dhe disavantazheve sistemike të grave në bujqësi, si dhe për forcimin e rolit, 
pozitës dhe përfshirjes së grave në ekonominë rurale. Sikurse është theksuar nga Komiteti 
i KEGJFDG-së së OKB-së, dokumenti duhet të harmonizohet me detyrimet sipas 
KEGJFDG-së, në veçanti nenet 11, 13, 14, 15, dhe 16.92 Po kështu, duhet bërë edhe 
harmonizimi me legjislacionin dhe politikat kombëtare të barazisë gjinore, si dhe me 
dispozitat relevante në kornizat ligjore dhe të politikave të BE-së. Me pranimin e kërkesës 
për përfshirjen e perspektivës gjinore në gjithë nënsektorët, rezultatet e barazisë gjinore 
duhet të trajtohen edhe në fusha të tjera, si në pylltari, agroturizëm, menaxhimin e 
integruar të burimeve ujore, peshkim, zhvillimin e sistemeve të zinxhirit të vlerës dhe të 
tregut, etj. Në këtë drejtim, janë të disponueshme udhëzime në lidhje me integrimin gjinor 
për secilin sektor, të hartuara në nivelin e BE-së dhe nivel ndërkombëtar. Informacion fillestar 
se çfarë kërkohet dhe se si mund të realizohet integrimi gjinor në bujqësi dhe zhvillim rural, 
jepet në pjesën vijuese të këtij materiali. 

87 Kushtetuta e Republikës së Shqipërisë. Gjendet në: https://www.osce.org/albania/41888. 
88 Ligji nr.9970, datë 24.07.2008 “Mbi barazinë gjinore në shoqëri”, botuar në Fletoren Zyrtare nr.125, datë 01.08.2008. 
Shih: http://www.osce.org/albania/36682 
89 Ndryshuar me Ligjin nr. 124/2020. Shih:https://www.kmd.al/wp-content/uploads/2021/04/Law-on-Protection-from-
Discrimination-Albania.-2020.pdf 
90 Strategjia Kombëtare për Barazinë Gjinore 2021-2030, botuar në Fletoren Zyrtare të Republikës se Shqipërisë nr. 112, 
datë. 15/07/2021: https://qbz.gov.al/eli/fz/2021/112.  
91 Ministria e Bujqësisë dhe Zhvillimit Rural (2022). Strategjia e Bujqësisë, Zhvillimit Rural dhe Peshkimit 2021–2027, 
miratuar me Vendimin nr.460, datë 29 qershor 2022. Gjendet në: https://qbz.gov.al/eli/fz/2022/100/6dea9d2c-c264-
48a8-a9e1-d041781a823c;q=strategjia%20e%20bujqesise%20dhe%20zhvillimit%20rural 
92 KEGJFDG E OKB-SË (2023). Vërejtje përmbyllëse të raportit të pestë periodik për Shqipërinë, 2023. Gjendet në: 
https://tbinternet.ohchr.org/_layouts/15/treatybodyexternal/Download.aspx?symbolno=KEGJFDG%2FC%2FALB%2FCO
%2F5&Lang=en 

3.1. Harmonizimi me Planin e Veprimit Gjinor (PVGJ) III të BE-së 
dhe treguesit përkatës 
 
Sikurse evidentohet në dokumente si Raportet për Shqipërinë dhe Profilet Gjinore për 
Shqipërinë, në vend ende ka mangësi të konsiderueshme në trajtimin e çështjeve të 
pabarazisë gjinore dhe zbatimin e përfshirjes së perspektivës gjinore.93 Këtu përfshihen fusha 
të politikave në të cilat statusi i pabarabartë i grave është i mirëdokumentuar dhe i vërtetuar 
qartë nga të dhënat administrative. Ndër arsyet bazë për këtë janë: 
 

(i) konceptualizimi stereotipik dhe i gabuar i “qytetarit të zakonshëm”, i cili është 
mashkull; 

(ii) kapacitete dhe aftësi të kufizuara për përfshirjen e perspektivës gjinore në 
administratë; 

(iii) mungesa e detyrimit për të kryer analiza gjinore të rregullta, sipas fushave të 
politikave; dhe 

(iv) pasqyrimi i dobët i normave dhe standardeve gjinore në proceset, procedurat dhe 
sistemet e qeverisjes. 

Një pengesë e mëtejshme është fakti se personat e përfshirë në hartimin e politikave dhe 
programeve e kanë të vështirë të përcaktojnë me saktësi se cilat janë çështjet gjinore 
kryesore në fushat konkrete të punës dhe veprimtarisë së tyre. Si rrjedhojë, shumica 
dërrmuese e politikave, planeve dhe programeve mbeten pa objektiva konkrete për barazinë 
gjinore. 
 
Politikat publike hartohen me synimin e arritjes së rezultateve të caktuara. Treguesit 
përshkruajnë kornizat rregullatore për arritjen e këtyre rezultateve. Për monitorimin e 
përparimit në fushën e barazisë gjinore, treguesit e PVGJ III 2020-2025 të BE-së mund të 
shërbejnë si udhërrëfyes të vlefshëm.94 Ata ilustrojnë se cilat janë ndryshimet në jetën e 
grave/vajzave dhe të burrave dhe djemve (me fjalë të tjera rezultatet) që duhet të arrihen dhe 
të maten në një fushë të caktuar politikash. 

 
 
 

93 Komisioni Evropian. Raportet për Shqipërinë të viteve 2017, 2018, 2019, dhe 2020; UN Women dhe UNDP (2016). 
Dosja Gjinore Shqipëri 2016. Shih: https://eca.unwomen.org/en/digital-library/publications/2016/10/albania-gender-
brief; UN Women 2020. Dosja e Barazisë Gjinore: Shqipëri 2020. Shih: https://eca.unwomen.org/en/digital-
library/publications/2020/12/country-gender-equality-brief-albania-
2020#:~:text=The%20purpose%20of%20UN%20Women's,Sustainable%20Development%20Goals%20(SDGs) 
94Komisioni Evropian dhe Përfaqësuesi i Lartë i Bashkimit Evropian për Punët e Jashtme dhe Politikat e Sigurisë   
(2020). Objectives and Indicators to Frame the Implementation of the Gender Action Plan III (2021-25)(Objektiva dhe 
tregues për kornizën e zbatimit të Planit të Veprimit Gjinor III), f.27. 

Në tabelën në vijim paraqitet harmonizimi ndërmjet (i) kapitullit të BE-së që lidhet me një 
fushë të caktuar të politikave; (ii) dokumenteve përkatëse të politikave kombëtare ku duhet 
të përfshihen konsideratat e barazisë gjinore; dhe (iii) treguesve specifikë të PVGJ III-të BE-së 
dhe të PPB-së të BE-së 2023-202795 që duhet të pasqyrohen në kornizat kombëtare të 
monitorimit. Harmonizimi plotësohet me listën e treguesve përkatës të OZHQ-ve, që bëjnë 
lidhjen midis përfshirjes së perspektivës gjinore në procesin e anëtarësimit në BE me 
objektivat e barazisë gjinore në nivel global. Për grupin e treguesve të përmbushjes së 
detyrimeve sipas KEGJFDG-së që lidhen posaçërisht me çështjen e grave në bujqësi, shih 
materialin informativ të përgatitur nga FAO për këtë qëllim.96 
 
  

95 EU Common Agricultural Policy Performance Monitoring and Evaluation Framework (PMEF) list of indicators 
(Lista e treguesve të kornizës së monitorimit dhe vlerësimit të performancës së Politikës së Përbashkët Bujqësore 
(KMVP). Shih: https://agriculture.ec.europa.eu/system/files/2023-09/pmef-result-indicators_en.pdf  
96 FAO (2013). KEGJFDG. A Tool for Gender-sensitive Agriculture and Rural Development Policy and Programme 
Formulation – Guidelines for Ministries of Agriculture and FAO. Shih: https://www.fao.org/policy-support/tools-and-
publications/resources-details/en/c/427019/ 

TABELA 1 
 
Harmonizimi i Kapitullit 11 me treguesit e PVGJ III të BE-së, treguesit gjinorë të PPB-
së të BE-së dhe treguesit e OZHQ-ve 
 

Kapitulli 11 – Bujqësia dhe zhvillimi rural 
 
Dokumente 
strategjike 
kombëtare  

 

Strategjia e Bujqësisë, Zhvillimit Rural dhe Peshkimit (SBZHRP) 2021-
2027 

Programi i Zhvillimit Rural në kuadër të Instrumentit të Asistencës Para 
Anëtarësimit (IPA) i Republikës së Shqipërisë 2021-2027(IPA-ZHR III)  

Prioritetet e qeverisë shqiptare për bujqësinë dhe zhvillimin rural 2021-
2025 

Strategjia e Zhvillimit të Biznesit dhe Investimeve 2021-2027 dhe Plani i 
saj i Veprimit 

Strategjia Kombëtare e Sigurisë Ushqimore (2023-2027) 

Strategjia Kombëtare e Barazisë Gjinore dhe Plani i Veprimit 2021-2030 

[Draft-]Strategjia Kombëtare e Zhvillimit të Agroturizmit në Shqipëri 
2024-2027 

[Draft-]Strategjia Kombëtare për Zhvillimin e Turizmit 2024-2030 

 
Objektivat e 
Përgjithshme 
Tematike të 
PVGJ III të BE-
së 

 
Gratë, burrat, vajzat dhe djemtë, në gjithë diversitetin e tyre, gëzojnë 
dhe ushtrojnë plotësisht të drejtat e tyre të barabarta ekonomike, të 
punësimit dhe ato sociale.  
Gratë në gjithë diversitetin e tyre ndikojnë në proceset e vendimmarrjes 
në lidhje me politikat për ruajtjen e mjedisit dhe për ndryshimet dhe 
veprimet klimatike. 
 

 
Objektivat 
tematike të 
PVGJ III të BE-
së 
 
 
 
 
 
 
... 

 
Më shumë akses për gratë në gjithë diversitetin e tyre në shërbimet dhe 
produktet financiare, si edhe në burimet prodhuese. 
 
Gratë në gjithë diversitetin e tyre kanë më shumë akses në mundësi 
sipërmarrjeje, përfshirë në sipërmarrje sociale, mundësi alternative të 
fitimit të jetesës dhe pjesëmarrje më të madhe në ekonominë e gjelbër 
dhe ekonominë qarkore. 
 
Akses më i mirë i grave në gjithë diversitetin e tyre në role drejtuese dhe 
udhëheqëse në sektorët dhe forumet sociale dhe ekonomike. 
 

Kapitulli 11 – Bujqësia dhe zhvillimi 

Pjesëmarrje më e madhe e grave dhe vajzave në gjithë diversitetin e 
tyre në proceset e vendimmarrjes për çështje të mjedisit dhe të 
ndryshimeve klimatike. 
 
Strategjitë dhe marrëveshjet për zbutjen e pasojave të ndryshimeve 
klimatike, për përshtatjen, zvogëlimin e rrezikut nga fatkeqësitë dhe 
menaxhimin e qëndrueshëm të burimeve natyrore dhe biodiversitetit 
janë më reaguese nga pikëpamja gjinore në nivel vendor, kombëtar, 
rajonal dhe ndërkombëtar. 
 
Mbështetja e grave, burrave, vajzave dhe djemve që merren me 
problemet e ndryshimeve klimatike në jetën e tyre të përditshme dhe 
ruajnë dhe mbrojnë mjedisin natyror. 
 
Gratë në gjithë diversitetin e tyre marrin pjesë gjithnjë e më shumë dhe 
kanë më shumë akses në vende pune, mundësi sipërmarrëse në 
ekonominë e gjelbër dhe ekonominë qarkore. 
 

 
Treguesit e 
PVGJ III të BE-
së 
 
 
 
 
 
 
 
 
 
 
 
 
 
 
 
 
 

... 

Përqindja e vendeve ku kuadri ligjor (përfshirë të drejtën zakonore) u 
garanton grave të drejta të barabarta të pronësisë dhe/ose kontrollit 
mbi tokën (OZHQ 5.a.2). 
 
Numri i politikave dhe i reformave rregullatore ose ligjore të miratuara 
që mbështesin punësimin dhe sipërmarrjet e grave, si për shembull për 
sa i përket pronësisë dhe të drejtave mbi tokën, të drejtës së 
trashëgimisë, lëvizshmërisë, aksesit në identifikim. 
 
Numri i aktorëve relevantë (kompanive të sektorit privat, ministrive, etj.) 
ku është ushtruar ndikim për të miratuar procese për përmirësimin e 
fuqizimit ekonomik të grave / për të eliminuar pengesat ndaj aksesit të 
grave në treg në një sektor të caktuar (FPI RF). 
 
Numri i praktikave që synojnë heqjen e barrierave që pengojnë aksesin 
e grave në tregje, investime dhe zhvillim të bizneseve (FPI RF). 
 
Numri i përfituesve që kanë akses në shërbime financiare (ndarë më së 
paku sipas gjinisë): a) firma, b) individë (KR-BE 2.13). 
 
Numri i politikave reaguese gjinore të miratuara nga qeveritë partnere 
në sektorin e ekonomisë së gjelbër. 
 
Numri i politikave reaguese gjinore të miratuara nga qeveritë partnere 
në sektorin e ekonomisë qarkore. 

Numri i përfituesve, të ndarë sipas gjinisë, nga shërbimet e zhvillimit të 
biznesit, ndarë sipas gjinisë, që i kanë regjistruar bizneset e tyre 
(përfshirë ndërmarrje shoqërore) (i) në përgjithësi; (ii) në sektorin e 
ekonomisë së gjelbër; (iii) në sektorin e ekonomisë qarkore. 
 
Numri i grave që kanë përfituar më shumë trajnime, burime financiare, 
teknologji, ose burime të tjera për prodhim të qëndrueshëm dhe të 
sigurt ushqimor, burime energjetike të qëndrueshme, shërbime 
transporti të qëndrueshme dhe burime ujore të pastra, për konsum 
familjar ose për përdorim në prodhim. 
 
Numri i ndryshimeve në legjislacion, ose ligje apo ndryshime të reja të 
miratuara në vendet partnere për sanksionimin e të drejtës për akses të 
barabartë në pronë, përfshirë të drejtën e grave dhe vajzave për pronësi 
mbi tokën, të drejtën kredi dhe të drejtën e trashëgimisë. 
 
Numri i grave që kanë përfituar më shumë trajnime, burime financiare, 
teknologji, ose burime të tjera për prodhim të qëndrueshëm dhe të 
sigurt ushqimor, burime energjetikë të qëndrueshme, shërbime 
transporti të qëndrueshme dhe burime ujore të pastra, për konsum 
familjar ose për përdorime produktive. 
 
Masa në të cilën respektohen në praktikë të drejtat e barabarta të grave 
në lidhje me pronën dhe trashëgiminë. 
 
Numri i ndërmarrjeve të drejtuara nga gratë dhe burrat që marrin kredi, 
mikro-kredi/shërbime financiare, ndarë më së paku sipas gjinisë. 
 
Përqindja e grave në poste drejtuese në ndërmarrje në ekonominë e 
gjelbër dhe ekonominë qarkore 
 
Përqindja e punëtoreve dhe punëtorëve në secilën fazë të zinxhirit të 
vlerave të një produkti që lidhet me teknologjitë e gjelbra ose 
ekonominë qarkore, ndarë më së paku sipas gjinisë. 
 
Numri i grave që përfitojnë nga stimujt e përdorur për nxitjen e hyrjes së 
grave në ekonominë e gjelbër dhe ekonominë qarkore. 
 
 

 
Treguesit 
gjinorë të 

 
Numri i të rinjve dhe të rejave fermere që përfitojnë mbështetje nga 
shteti në ngritjen e bizneseve të tyre, ndarë sipas gjinisë (PPB R.36); këtu 
përfshihen: 

PPB-së të BE-
së 

 
 Përfshirja e të rinjve dhe të rejave fermere si pjesë e bizneseve të 

reja në zonat rurale; 

 Mbështetje me plotësimin e të ardhurave për të rinjtë dhe të 
rejat fermere; 

 Bashkëpunimi në kontekstin e trashëgimit të fermave, sidomos 
për zëvendësimin e brezave të vjetër me të rinj në nivelin e 
fermave. 

 
 
Treguesit e 
OZHQ-ve të 
lidhur me 
gjininë 

 

Përqindja e popullatës që përfiton mbrojtje sociale bazë / mbulohet nga 
sistemi i mbrojtjes sociale, sipas gjinisë, duke dalluar fëmijët, personat e 
papunë, të moshuarit, personat me aftësi të kufizuara, gratë, foshnjat e 
porsalindura, gratë shtatzëna, viktimat e lëndimeve në punë dhe 
personat e varfër dhe të cenueshëm (OZHQ 1.3.1). 

Të ardhurat mesatare të prodhuesve të vegjël ushqimorë, sipas gjinisë 
dhe statusit të vendbanimit (OZHQ2.3.2). 

Përqindja e gjithë popullatës bujqësore me të drejta pronësore ose tituj 
të garantuar mbi tokën bujqësore, sipas gjinisë (OZHQ 5.a.1(a). 

Përqindja e grave ndër pronarët ose zotëruesit e titujve të tokës 
bujqësore, sipas llojit të pronësisë/titullit (OZHQ 5.a.1(b). 

Përqindja e vendeve ku kuadri ligjor (përfshirë të drejtën zakonore) u 
garanton grave të drejta të barabarta pronësie dhe/ose të kontrollit mbi 
tokën(OZHQ 5.a.2). 

Përqindja e vendeve që kanë sisteme për akordimin dhe ndjekjen e 
fondeve publike për barazinë gjinore dhe fuqizimin e grave (OZHQ 5.c.1). 

Përqindja e kohës së shpenzuar me punë të papaguar shtëpiake ose 
përkujdesi, sipas gjinisë, moshës dhe vendit të banimit (OZHQ 5.4.1). 

3.2. Instrumenti për Asistencë Para Anëtarësimit (IPA) III: 
përfshirja e perspektivës gjinore sipas Rregulloreve të 
Instrumentit të Fqinjësisë, Zhvillimit dhe Bashkëpunimit 
Ndërkombëtar (IFZHBN) 
 
Agjenda e Shqipërisë për reforma dhe anëtarësim merr mbështetje të konsiderueshme 
financiare përmes fondeve të BE-së, si dhe drejtpërdrejt nga shtetet anëtare të BE-së. 
Bashkimi Evropian, si promovuesi kryesor i barazisë ndërmjet grave dhe burrave në rajon, ka 
përcaktuar standarde të qarta, të përkufizuara shprehimisht në Rregulloren e “Instrumentit të 
Fqinjësisë, Zhvillimit dhe Bashkëpunimit Ndërkombëtar” (IFZHBN) të Komisionit Evropian që 
u miratuan në qershor 2021.97 Kjo rregullore vlen edhe për veprimtaritë në kuadër të IPA III të 
BE-së që do të financohen dhe zbatohen në Shqipëri dhe në të formulohen shprehimisht 
kriteret e barazisë gjinore: 
 

“[…] Forcimi i barazisë gjinore dhe i fuqizimit të grave në veprimin e jashtëm të 
Bashkimit Evropian dhe shtimi i përpjekjeve për të arritur standardet minimale të 
performancës të përcaktuara në Planet e Veprimit Gjinor të BE-së, duhet të çojnë në një 
qasje me ndjeshmëri gjinore dhe transformuese në të gjithë veprimin e jashtëm dhe 
bashkëpunimin ndërkombëtar të BE-së. Të paktën 85 për qind e veprimtarive të reja që 
do të zbatohen në kuadër të këtij instrumenti duhet të kenë barazinë gjinore si objektiv 
parësor ose të rëndësishëm, sikurse përkufizohet në vlerësuesin e politikave të barazisë 
gjinore të Komitetit të Asistencës për Zhvillim (KAZH) të OECD-së. Të paktën 5 për qind 
e këtyre veprimeve duhet të kenë si objektiv parësor barazinë gjinore dhe të drejtat dhe 
fuqizimin e grave dhe vajzave.” 

Nën dritën e Rregulloreve të IFZHBN-së, të cilat parashikojnë objektivin prej 85 për qind 
veprime me ndjeshmëri gjinore në të ardhmen, qeveria e Shqipërisë duhet të përcaktojë – në 
terma konkretë – veprimtaritë, strukturat, mekanizmat dhe kapacitetet për zbatimin e 
veprimeve me ndjeshmëri gjinore, që është kriter dhe parakusht për suksesin në marrjen e 
fondeve nga IPA III e BE-së. 

 

3.3. Vlerësuesi i politikave të barazisë gjinore i KAZH-së së 
OECD-së 
Vlerësuesi i politikave të barazisë gjinore i hartuar nga KAZH i OECD-së98 është një instrument 
kyç për kryerjen e monitorimit dhe sigurimin e llogaridhënies në kontekstin e Agjendës 2030. 

97 Rregullorja (BE) 2021/947 e Parlamentit Evropian dhe e Këshillit e datës 9 qershor 2021 për krijimin e Instrumentit të 
Fqinjësisë, Zhvillimit dhe Bashkëpunimit Ndërkombëtar – Evropa Globale; ndryshon dhe shfuqizon Vendimin nr. 
466/2014/EU dhe shfuqizon Rregulloren (BE) 2017/1601 dhe Rregulloren e Këshillit (KE, Euratom) nr. 480/2009. Shih: 
https://eur-lex.europa.eu/legal-content/EN/TXT/PDF/?uri=CELEX:32021R0947&from=EN 
98 OECD DAC Network on Gender Equality (GENDERNET) (2016). Definition and minimum recommended criteria for 
the DAC gender equality policy marker (Përkufizimi dhe kriteret minimale të rekomanduara për vlerësuesin e 

Qëllimi i tij është që të identifikojë hendeqet që ekzistojnë midis angazhimeve ligjore, politike 
dhe financiare, si dhe të nxisë përpjekjet për eliminimin e tyre. Për të gjitha 
programet/veprimet është e detyrueshme kryerja e një analize gjinore dhe zbatimi i qasjes 
“mos shkakto dëm”. 
 
Programet/veprimet që janë analizuar kundrejt kritereve të këtij vlerësuesi dhe janë 
konstatuar se nuk e përfshijnë barazinë gjinore si synim të tyre, klasifikohen në kategorinë 
me 0 pikë. Vlerësimi me 0 pikë duhet të shoqërohet me një shpjegim përshkrues. 
Programet/veprimet në të cilat barazia gjinore është objektiv i rëndësishëm dhe i 
qëllimshëm, por nuk është arsyeja kryesore për kryerjen e programit/veprimit, klasifikohen 
me 1 pikë. Programet/veprimet në të cilat barazia gjinore është objektiv kryesor dhe themelor 
si në hartimin, ashtu edhe në rezultatet e pritshme të tyre, klasifikohen me 2 pikë. 
 
Në Rregulloren e IFZHBN-së të BE-së – që është e zbatueshme, për shembull, për 
Dokumentet e Veprimit të IPA III - përmendet shprehimisht detyrimi për zbatimin e kritereve 
minimale të përbashkëta për tri kategoritë e vlerësuesit të politikave të barazisë gjinore të 
KAZH-së së OECD-së. Ato përcaktojnë objektivin që më së paku 85 për qind e të gjitha 
veprimeve të ndërmarra duhet të përmbushin kriteret për t’u klasifikuar në kategorinë 1, dhe 
5 për qind të përmbushin kriteret e kategorisë 2. Në praktikë, klasifikimi me 1 pikë kërkon që 
veprimet reaguese gjinore të pasqyrohen në nivelin e analizës së problemeve, objektivave, 
treguesve dhe arritjeve të synuara. 
 
Përkufizimi i Kategorisë 1: 
 

 Barazia gjinore është objektiv i rëndësishëm dhe i qëllimshëm, por jo arsyeja kryesore 
për kryerjen e projektit/programit. 
 

 Objektivi i barazisë gjinore duhet të jetë i formuluar shprehimisht në 
dokumentacionin e projektit/programit dhe nuk mund të jetë i nënkuptuar apo të 
merret me mend. 
 

 Krahas objektivave të tjera, projekti/programi synon të ketë një ndikim pozitiv në 
përparimin e mëtejshëm të barazisë gjinore dhe/ose të fuqizimit të grave dhe vajzave, 
redukton diskriminimin gjinor ose pabarazitë, ose plotëson nevoja gjinore specifike. 

 
 
 
 

politikave të barazisë gjinore të KAZH-së). Shih: https://www.oecd.org/dac/gender-development/Minimum-
recommended-criteria-for-DAC-gender-marker.pdf  

TABELA 2  
 

Kërkesat minimale për përmbushjen e kritereve të Kategorisë 1 të vlerësuesit 
të politikave të barazisë gjinore të KAZH-së së OECD-së 
 

Niveli Kriteri Realizi
mi 

Veprimet që 
duhen 
ndërmarrë për 
arritjen  e tyre 

Analiza e 
problemit 

Është kryer analizë e statusit, rolit, pozitës 
dhe gjendjes së grave/vajzave dhe 
burrave/djemve në lidhje me një fushë të 
politikave/ sektor/nënsektor ku është 
ndërmarrë projekti/programi/veprimi. 

 Në rastet kur analiza 
gjinore nuk ekziston, 
ose është e paplotë 
apo i ka kaluar koha, 
duhet të porositet/të 
ndërmerret një 
analizë gjinore 
specifike për 
sektorin ose 
nënsektorin 

 

Konstatimet e nxjerra nga analiza gjinore:  

 janë përfshirë në përshkrimin e 
problemit; 

 

 mbështeten me shifra (statistika 
gjinore); 

 

 Janë marrë për bazë në hartimin e 
projektit/programit/veprimit; 

 

Janë përmendur çështjet kryesore të 
pabarazisë gjinore në fushën e 
politikave/sektorin/nënsektorin konkret. 

 

Ndërhyrja zbaton qasjen “mos shkakto 
dëm”. 

 

Të dhënat statistikore dhe treguesit janë 
ndarë sipas gjinisë dhe sipas tipareve të 
tjera të identitetit, aty ku është e 
zbatueshme. 

 

Objektiva
t 

Prania e të paktën një objektivi të barazisë 
gjinore (për shembull, formulimi 
shprehimisht i synimit për arritjen e 
objektivave të barazisë gjinore), në 
përputhje me problemet e pabarazisë 
gjinore të identifikuara dhe detajuara në 
analizën përshkruese. 

 Grupet e punës që 
hartojnë/rishikojnë 
dokumentet kanë 
anëtarë me 
ekspertizë në fushën 
e përfshirjes së 
perspektivës gjinore.  

Veprimta
ritë 

Veprimtaritë e propozuara i përgjigjen 
posaçërisht situatës së përshkruar të 

 Grupet e punës që 
hartojnë/rishikojnë 

Niveli Kriteri Real-
izimi

Veprimet që 
duhen ndërmar-
rë për arritjen  e 
tyre

grave/vajzave dhe burrave/djemve, 
kontribuojnë në arritjen e rezultateve të 
barazisë gjinore dhe parandalojnë 
diskriminimin, përfshirë diskriminimin 
strukturor dhe atë të shumëfishtë. 

dokumentet kanë 
anëtarë me 
ekspertizë në fushën 
e përfshirjes së 
perspektivës gjinore. 

Treguesit Objektivi/objektivat e barazisë gjinore të 
formuluara mbështeten më së paku nga 
një tregues me ndjeshmëri gjinore, që 
mundëson: 

 identifikimin e dallimeve gjinore në 
përfitimet nga masat e parashikuara; 

 - monitorimin e ndikimit të 
masave/veprimtarive mbi gratë/vajzat 
dhe burrat/djemtë. 

 Harmonizimi me 
treguesit përkatës të 
BE-së dhe ata 
globalë (si për 
shembull, OZHQ-të, 
Eurostat/PVGJ III i 
BE-së, dhe të tjerë të 
ngjashëm). 

Rezultate
t e 
synuara 

Caktohen vlera specifike të matshme për 
gratë /vajzat dhe burrat/djemtë 

 Pasqyrimi i synimit 
për eliminimin e 
dallimeve 
gjinore/arritjen e 
rezultateve në 
fushën e barazisë 
gjinore, në kuadër të 
caktimit të vlerave 
të rezultateve të 
synuara. 

 
Për t’u klasifikuar në kategorinë 2 të vlerësuesit të politikave të barazisë gjinore të KAZH-së së 
OECD-së, barazia gjinore duhet të jetë objektivi kryesor dhe themelor i projektit/programit, si 
në hartimin e tij ashtu edhe për sa i përket rezultateve të pritshme. Deri tani, numri dhe 
fushëveprimi i projekteve të financuara në kuadrin e IPA të BE-së që klasifikohen në 
Kategorinë 2 është shumë i ulët. 
 
Përkufizimi i Kategorisë 2: 
 

 Barazia gjinore është objektivi kryesor dhe themelor i projektit/programit, si në 
hartimin e tij ashtu edhe në rezultatet e pritshme. Projekti/programi nuk do të ishte 
ndërmarrë pa këtë objektiv të barazisë gjinore. 
 

 Synimi parësor dhe kryesor në hartimin e projektit/programit është përparimi i 
mëtejshëm i barazisë gjinore dhe/ose i fuqizimit të grave dhe vajzave, reduktimi i 
diskriminimit ose pabarazive, ose plotësimi i nevojave gjinore specifike. 

Instrumentet kryesore për përfshirjen e 
perspektivës gjinore 

 
Në këtë pjesë paraqiten një numër instrumentesh të standardizuara të BE-së për përfshirjen 
e perspektivës gjinore që mund të përdoren në rishikimin e politikave, planifikimet strategjike 
të ministrive të linjës, në programim, hartimin e buxheteve dhe në procese të tjera qeverisëse 
të ngjashme. Lista e plotë e instrumenteve dhe materialeve burimore të standardizuara të 
BE-së, ku përfshihen edhe përshkrime të hollësishme të instrumenteve për përfshirjen e 
perspektivës gjinore, gjenden (në gjuhën angleze) në faqen e internetit të Institutit Evropian 
për Barazi Gjinore (IEBGJ; në anglishte: EIGE), në këtë adresë: https://eige.europa.eu/gender-
mainstreaming/methods-tools 
 
Ndër materialet burimore specifike që trajtojnë mënyrat e përfshirjes së perspektivës gjinore 
në politikat bujqësore dhe të zhvillimit rural janë: 
 

4.1. Analiza gjinore 
 
Analiza gjinore 99 ofron të dhënat dhe informacionin e nevojshëm për integrimin e 
perspektivës gjinore në politika, programe dhe projekte. Si procesi që përbën pikënisjen për 
përfshirjen e perspektivës gjinore, analiza gjinore identifikon dallimet ndërmjet dhe në radhët 
e grave/vajzave dhe burrave/djemve në pozitën relative të tyre në shoqëri dhe në 
shpërndarjen e burimeve, mundësive, kufizimeve dhe pushtetit në një kontekst të caktuar. 
Në këtë mënyrë, kryerja e analizës gjinore bën të mundur zhvillimin e mëpasshëm të 
ndërhyrjeve që trajtojnë siç duhet pabarazitë gjinore dhe plotësojnë nevojat e ndryshme të 
grave/vajzave dhe burrave/djemve. Qëllimi i analizës gjinore është të identifikojë dhe të 
trajtojë pabarazitë gjinore, përmes: 
 

 pranimit të ekzistencës së dallimeve ndërmjet dhe në radhët e grave/vajzave dhe 
burrave/djemve bazuar në shpërndarjen e pabarabartë të burimeve, mundësive, 
kufizimeve dhe pushtetit; 
 

 sigurimit që nevojat e ndryshme të grave/vajzave dhe burrave/djemve janë 
identifikuar dhe trajtuar qartë në të gjitha fazat e ciklit të politikave; 

 
 pranimit se politikat, programet dhe projektet mund të kenë ndikim të ndryshëm tek 

gratë/vajzat dhe burrat /djemtë; 

99 Instituti Evropian për Barazi Gjinore (IEBGJ) [në internet]. Gender Mainstreaming – More Methods and Tools: 
Gender Analysis (Përfshirja e perspektivës gjinore – metoda dhe instrumente të reja – Analiza gjinore). Shih: 
https://eige.europa.eu/gender-mainstreaming/methods-tools/gender-
analysis#:~:text=As%20a%20starting%20point%20for,power%20in%20a%20given%20context  

4  

 kërkimit dhe formulimit të mendimeve të grave/vajzave dhe burrave/djemve dhe 
përfshirjes së kontributeve të tyre si komponentë kritikë në zhvillimin e politikave, 
programeve dhe projekteve; 

 
 nxitjes së pjesëmarrjes dhe përfshirjes së grave në jetën e komunitetit, jetën politike 

dhe ekonomike; dhe  
 

 mbështetjes së ndërhyrjeve reaguese gjinore më efektive dhe më të bazuara në 
informacion. 

 
Analiza gjinore përfshin marrjen parasysh të përvojave, roleve dhe përgjegjësive të veçanta të 
grave, si dhe shkallën e aksesit të tyre në burime dhe vendimmarrje. Analiza gjinore ka të bëjë 
gjithashtu me njohjen e pabarazive historike dhe shoqërore me të cilat përballen gratë/vajzat 
dhe synon të shërbejë si informacion bazë për hartimin e politikave, programeve dhe 
projekteve që trajtojnë – dhe korrigjojnë – këto pabarazi. 
 
Kryerja e një analize gjinore të thelluar dhe të gjithanshme bën të mundur që hartuesit e 
politikave të kuptojnë pabarazitë gjinore në një kontekst apo sektor të caktuar: ajo bën 
përshkrimin e stadit aktual të situatave kontekstuale sipas gjinisë, si edhe shqyrton shkaqet 
dhe pasojat e dallimeve gjinore në grupin e synuar. Shqyrtimi i arsyeve që qëndrojnë në 
themel të pabarazive dhe diskriminimit gjinor ndihmon në përcaktimin e objektivave dhe 
masave përkatëse të fokusuara për eliminimin e pabarazive gjinore. Në këtë mënyrë, analiza 
gjinore kontribuon në përmirësimin e reagueshmërisë gjinore të politikave dhe legjislacionit, 
sepse ofron bazën për të siguruar trajtimin e duhur të nevojave të të gjithë qytetarëve: grave, 
burrave, vajzave dhe djemve. 
 

4.2. Statistikat gjinore për bujqësinë dhe zhvillimin rural në 
kontekstin shqiptar 
 
Statistikat gjinore përshkruajnë ose matin pabarazitë gjinore. Ato mbështeten në të dhëna 
për individët, të ndara sipas gjinisë, pra të dhëna që mblidhen dhe kategorizohen veçmas për 
gratë/vajzat dhe burrat /djemtë. Këto të dhëna të ndara sipas gjinisë pasqyrojnë realitetet e 
jetës së grave/vajzave dhe burrave/djemve, si dhe çështjet e politikave që lidhen me gjininë. 
Ato bëjnë të mundur matjen e dallimeve ndërmjet grave dhe burrave në aspekte të 
ndryshme shoqërore dhe ekonomike dhe janë një prej kritereve për sigurimin e statistikave 
gjinore. Për të monitoruar përparimin faktik në fushën e barazisë gjinore, konceptet, 
përkufizimet dhe metodat e përdorura në prodhimin dhe analizimin e të dhënave duhet të 
bëhen në mënyrë të tillë që të pasqyrojnë rolet, marrëdhëniet dhe pabarazitë gjinore në 
shoqëri.100 

100 Instituti Evropian për Barazi Gjinore (IEBGJ) [në internet]. Gender Mainstreaming – More Methods and Tools: Sex-
disaggregated Data (Përfshirja e perspektivës gjinore – metoda dhe instrumente të reja – të dhënat e ndara sipas 
gjinisë). Shih: https://eige.europa.eu/gender-mainstreaming/tools-methods/sex-disaggregated-data 

Në Shqipëri, statistikat gjinore publikohen në botimin e përvitshëm të INTSTAT-it për këtë 
qëllim me titull “Gra dhe Burra në Shqipëri”.101 Objektivi kryesor i këtij botimi është që të vërë 
në dispozicion të dhëna të ndara sipas gjinisë dhe statistika gjinore për të mundësuar 
monitorimin e politikave ndërsektoriale në kuadër të arritjes së objektivave të barazisë gjinore 
dhe objektivave të zhvillimit të qëndrueshëm. Në botim përfshihen jo vetëm të dhëna 
administrative, por edhe të dhëna të bazuara në vrojtimet sociale që kryen INSTAT-i në nivelin 
e njësive familjare. 
 
Të dhënat e ndara sipas gjinisë dhe statistikat gjinore mbi bujqësinë dhe zhvillimin rural kanë 
rëndësi thelbësore për organizimin e reagimeve efektive përmes politikave dhe për 
monitorimin e ndikimit të tyre mbi barazinë gjinore në (nën)sektor. Statistikat gjinore të 
posaçme për sektorin e bujqësisë në Shqipëri janë ende në fazën e hershme të harmonizimit 
me standardet e OKB-së dhe të Eurostatit. Censi i Bujqësisë është planifikuar të kryhet në 
2024 dhe ofron mundësi për integrimin e katër fushave kryesore të statistikave gjinore:102 (i) 
informacion për përbërjen e forcave të punës në ferma, ku të regjistrohen gjinia dhe 
karakteristika të tjera të anëtarëve të familjes dhe personave të marrë në punë; (ii) 
informacion mbi dallimet gjinore në drejtimin e fermave bujqësore dhe në marrjen e 
vendimeve brenda fermës; (iii) informacion mbi dallimet gjinore në pronësinë mbi asetet 
bujqësore (si pronësia mbi tokën, bagëtitë dhe makineritë bujqësore); dhe (iv) informacion 
mbi dallimet gjinore në akses në shërbimet bujqësore dhe praktikat bujqësore (si përdorimi i 
kredive formale, shërbimeve këshillimore bujqësore, shërbimeve veterinare, kanaleve ujitëse 
dhe makinerive bujqësore), si dhe masat mbështetëse të zhvillimit rural. Ende nuk ka 
përfunduar plotësisht krijimi i Rrjetit të të Dhënave të Llogarive të Fermave i BE-së 
(RRDHLLF). Për mbledhjen e të dhënave gjinore në bujqësi, FAO ofron një material burimor 
për interpretimin dhe zbatimin e nenit 14 KEGJFDG: ‘A tool for gender-sensitive agriculture 
and rural development policy and programme formulation – Guidelines for Ministries of 
Agriculture and FAO (Një mjet për formulimin e politikave të ndjeshme gjinore për bujqësinë 
dhe zhvillimit rural – udhëzime për Ministritë e Bujqësisë dhe FAO-n).103 Ky instrument është 
hapi i parë për identifikimin e pikave hyrëse për trajtimin e objektivave të barazisë gjinore në 
sektor dhe u ofron qeverive një listë treguesish të dobishëm. 
 

4.3. Vlerësimi i ndikimit gjinor 

Vlerësimi i ndikimit gjinor është një metodë e standardizuar e BE-së që përdoret rregullisht 
për vlerësimin ex ante të dokumenteve ligjore, planeve të politikave strategjike dhe 

101 Shih: http://www.instat.gov.al/en/themes/demography-and-social-indicators/gender-equality/#tab3 
102 UNSTATS (2016). Integrating a Gender Perspective into Statistics, f.142-ff: Agricultural censuses and surveys. Shih: 
https://unstats.un.org/unsd/demographic-social/Standards-and-Methods/files/Handbooks/gender/Integrating-a-
Gender-Perspective-into-Statistics-E.pdf  
103 FAO (2013). CEDAW. A tool for gender-sensitive agriculture and rural development policy and programme 
formulation – Guidelines for Ministries of Agriculture and FAO (KEGJFDG: një mjet për formulimin e politikave të 
ndjeshme gjinore për bujqësinë dhe zhvillimin rural - Udhëzime për Ministritë e Bujqësisë dhe FAO-n). Shih: 
https://www.fao.org/policy-support/tools-and-publications/resources-details/en/c/427019/  

programeve në proces zbatimi.104 Përdorimi më i gjerë i vlerësimit të ndikimit gjinor i 
ndihmon politikëbërësit dhe nëpunësit publikë që të analizojnë dhe parashikojnë ndikimin 
që do të ketë tek gratë/vajzat dhe burrat/djemtë çdo vendim i rëndësishëm që shqyrtohet 
prej tyre, gjë që ndihmon në përmirësimin e masave ekzistuese dhe shërben si bazë për 
marrjen e vendimeve për alokimin e buxheteve. Përfundimet e nxjerra nga çdo vlerësim i 
ndikimit gjinor duhet të vihen në dispozicion në kohë, në mënyrë që të bëhet i mundur 
ndryshimi i akteve ligjore dhe politikave të tjera përkatëse gjatë fazave të hartimit dhe 
planifikimit. 

 

“Vlerësimi i ndikimit gjinor mund të kryhet për aktet legjislative, planet e 
politikave, programet e politikave, buxhetet, veprimet konkrete, 
projektligjet dhe raportet apo ftesat për punë kërkimore shkencore. 
Metodat e vlerësimit të ndikimit gjinor duhet të zbatohen jo vetëm për 
politikat që janë në fazën e hartimit; ato mund të zbatohen edhe në 
kuadër të politikave tashmë ekzistuese. Ato mund të përdoren si në 
administratë, ashtu edhe nga aktorë të jashtëm; në të dy rastet ato 
kërkojnë një sasi të konsiderueshme njohurish për çështjet gjinore.”105 

 
Në kuadër të projektit ‘Mbështetje për negociatat e anëtarësimit të Shqipërisë për kapitujt 
ekonomikë të acquis-it’ (SANECA) të administruar nga GIZ, instrumenti ex ante i Vlerësimit të 
Ndikimit Gjinor të BE-së kohët e fundit u përshtat për kontekstin shqiptar, me fokus të 
veçantë në përfshirjen e objektivave të barazisë gjinore në të ashtuquajturit “Kapitujt e tregut 
të brendshëm” të BE-së (kapitujt 1, 3, 20 dhe 28).106 Në Kosovë, Agjencia për Barazi Gjinore – që 
operon në kuadër të Zyrës së Kryeministrit – përgatiti në vitin 2019 një Manual të posaçëm për 
Vlerësimin e Ndikimit Gjinor, mbështetur me financim nga Suedia.107 

 
4.4. Buxhetimi i përgjigjshëm gjinor në bujqësi dhe zhvillim 
rural 
 

104Instituti Evropian për Barazi Gjinore (IEBGJ) [në internet]. Gender Mainstreaming Methods and Tools (Metoda dhe 
instrumente për përfshirjen e perspektivës gjinore): https://eige.europa.eu/gender-mainstreaming/toolkits/gender-
impact-assessment/what-gender-impact-assessment  
105 Këshilli i Evropës (2004). Gender mainstreaming: Conceptual framework, methodology and presentation of good 
practices (Përfshirja e perspektivës gjinore: korniza konceptuale, metodologjia dhe prezantimi i praktikave të mira), 
http://www.coe.int/t/dghl/standardsetting/equality/03themes/gender-mainstreaming/EG_S_MS_98_2_rev_en.pdf 
106 GIZ (2022). Gender Mainstreaming in the Internal Market Chapters of the Acquis – Guidelines and Tools (Përfshirja 
e perspektivës gjinore në kapitujt e tregut të brendshëm të acquis – udhëzime dhe instrumente). Gjendet në: 
https://pubhtml5.com/qzcc/xxqq/Gender_Mainstreaming_in_the_Internal_Market_Chapters_of_the_Acquis/3 
107 Agjencia për Barazi Gjinore e Republikës së Kosovës (2019). Manual për vlerësimin e ndikimit të barazisë gjinore. 
Gjendet në: https://abgj.rks-
gov.net/assets/cms/uploads/files/Publikimet%20ABGJ/Gender%20Equality%20Imapact%20Assessment%20Manual.p
df 

Buxhetimi i përgjigjshëm gjinor është një proces kyç për përfshirjen e perspektivës gjinore në 
planifikim. Ai “synon të sigurojë që mbledhja dhe alokimi i burimeve publike të kryhet në 
mënyra që janë efektive dhe kontribuojnë për të çuar përpara barazinë gjinore dhe fuqizimin 
e grave.”108 Është e rëndësishme të theksohet se buxhetimi i përgjigjshëm gjinor nuk 
nënkupton krijimin e një buxheti më vete për gratë, e as që thjesht të shtohen fondet e 
shpenzuara për programet e grave. Shembuj se si mund të zbatohet buxhetimi i 
përgjigjshëm gjinor në këtë fushë/sektor të politikave janë:109 
 

 Përfshirja e reagueshmërisë gjinore në qeverisjen e ofrimit të shërbimeve publike në 
zonat rurale dhe të thella, përfshirë ofrimin e shërbimeve të sigurimeve shoqërore dhe 
të kujdesit shëndetësor publik, dhe të drejtat e lejes së barrëlindjes dhe të pensionit 
për gratë fermere dhe punëtore në bujqësi, sipas skemave të ndryshme. Kjo në 
kontekstin e rritjes së kostove të energjisë dhe të shërbimit shëndetësor, që e shton 
edhe më shumë barrën e borxheve në familjet fermere, të cilat edhe tani janë nën një 
trysni të madhe borxhesh bujqësore. 
 

 Vlerësimi i përfituesve dhe analiza gjinore e të gjitha alokimeve financiare, 
subvencioneve dhe investimeve në bujqësi (asete, lëndë të para, ujitje, kredi) në të 
gjitha skemat e ministrive që kanë përgjegjësi në sektorin e bujqësisë dhe të zhvillimit 
rural. 

 
 Caktimi i një buxheti të veçantë dhe i skemave dhe programeve të veçanta për 

ndërtimin e kapaciteteve teknike të grave të angazhuara në bujqësi që ato të 
angazhohen në veprimtari bujqësore të qëndrueshme dhe ruajtjen e mjedisit; ofrimi 
afatgjatë i aktivitete për ndërtimin e kapaciteteve të grave në fushat e bujqësisë së 
qëndrueshme, kredisë, marketimit, skemave qeveritare, njohurive financiare bazë, 
menaxhimit të ndërmarrjeve, njohurive ligjore bazë, etj. 

 
 Alokimi i burimeve për forcimin e kapaciteteve për përfshirjen e perspektivës gjinore 

në të gjitha nivelet dhe në mënyra që u përshtaten nevojave të grupeve të ndryshme 
të synuara, si hartuesit e politikave, zyrtarët bujqësorë dhe punonjësit e këshillimit 
bujqësor, personeli i programeve, personeli i institucioneve vendore përkatëse, dhe 
institucionet ofruese të shërbimeve. 

 
4.5. Prokurimi publik me ndjeshmëri gjinore 
 

108 UN Women “Gender Responsive Budgeting | UN Women – Asia-Pacific” (Buxhetimi i përgjigjshëm gjinor | UN 
Women - Azia dhe Paqësori). [Në internet]. Gjendet në: https://asiapacific.unwomen.org/en/focus-areas/women-
poverty-economics/gender-responsive-budgeting, paragrafi 1; dhe OECD (2017). Gender Budgeting in OECD 
countries (Buxhetimi gjinor në vendet e OECD-së). Shih: https://www.oecd.org/gender/Gender-Budgeting-in-OECD-
countries.pdf 
109 Bazuar në UN Women (2017), Gender Responsive Budgeting: A Focus on Agriculture Sector (Buxhetimi i 
përgjigjshëm gjinor: Fokus mbi sektorin bujqësor). Shih: 
https://asiapacific.unwomen.org/sites/default/files/Field%20Office%20ESEAsia/Docs/Publications/2017/12/Gender-
Responsive%20Budgeting-Agriculture%20Sector.pdf  

Prokurimi publik i përgjigjshëm gjinor (PPPGJ) është prokurim që nxit barazinë gjinore në 
kuadër të blerjes së mallrave, shërbimeve apo punimeve. Kjo do të thotë që blerësit dhe 
ofruesit e shërbimeve (i) të analizojnë ndikimin që kanë të gjitha veprimtaritë e kontraktuara 
mbi nevojat, interesat dhe shqetësimet e grave dhe burrave; dhe (ii) të hartojnë dhe t’i 
realizojnë kontratat në mënyrë të tillë që redukton pabarazitë. PPPGJ-ja nuk nënkupton 
domosdoshmërisht shpenzime më të mëdha, por për të duhet ekzistenca e njohurive dhe 
kapaciteteve.110 
 
Prokurimi publik dhe akordimi i kontratave kompanive private që punësojnë fuqi punëtore 
nga jashtë kompanisë mund të ketë ndikim pozitiv në rritjen e punësimit vendor në 
përgjithësi, dhe në mundësitë e punësimit të grave në veçanti. Në ftesat për propozime që u 
paraqiten programeve financuese ose në termat e referencës të procedurave të prokurimit 
publik mund të përfshihen klauzola ku përmenden objektivat sociale që synohet të arrihen 
(për shembull, përqindja e punëtorëve vendas të kontraktuar sipas kategorisë; përqindja e 
grave që do të punësohen; detyrimi për të reduktuar pabarazitë gjinore; respektimi i 
parimeve të barazisë gjinore, dhe të tjera të ngjashme). Këto klauzola gjinore mund të 
përfshihen edhe në kontratat dhe termat e referencës në ftesat për kontraktorët që do të 
angazhohen në ofrimin e shërbimeve në mbështetje të politikave. Kjo do të sigurojë që 
projektet dhe shërbimet që marrin fonde të kenë përfshirë kapacitetet gjinore, u përgjigjen 
nevojave të ndryshme të grave/vajzave/burrave/djemve dhe kontribuojnë në arritjen e 
barazisë gjinore.111 
 
Në Strategjinë e Barazisë Gjinore për 2020-2025, Komisioni Evropian thotë shprehimisht se 
“Udhëzimet e Komisionit për prokurimet publike të përgjegjshme sociale do të luftojnë 
diskriminimin dhe do të promovojnë barazinë gjinore në tenderët publikë”.112 PPPGJ e ka 
bazën ligjore në rregulloret financiare të BE-së dhe në kornizën ligjore të BE-së për 
prokurimet publike. Korniza ligjore ka evoluar në një paketë të gjerë rregullash dhe parimesh 
mbi të cilat bazohet edhe akordimi i kontratave publike. Më 24 prill 2023, Këshilli Evropian 
miratoi rregulla të reja në lidhje me transparencën e pagave, përmes Direktivës për 
Transparencën e Pagave.113 Neni 24 trajton posaçërisht detyrimin për të siguruar që, në 
realizimin e kontratave ose të koncesioneve publike, operatorët ekonomikë duhet të 

110 Instituti Evropian për Barazi Gjinore (IEBGJ) [në internet]. Gender Mainstreaming – More Methods and Tools: 
Gender-responsive Public Procurement (Përfshirja e perspektivës gjinore – metoda dhe instrumente të reja – 
Prokurimi publik me ndjeshmëri gjinore). Shih: https://eige.europa.eu/gender-mainstreaming/methods-
tools/gender-responsive-public-procurement 
111 Instituti Evropian për Barazi Gjinore (IEBGJ). (2016). Gender and Digital Agenda (Gjinia dhe agjenda digjitale). 
Gjendet në: https://eige.europa.eu/publications/gender-and-digital-agenda  
112Komunikatë e Komisionit drejtuar Parlamentit Evropian, Këshillit, Komitetit Ekonomik dhe Social dhe Komitetit të 
Rajoneve – A Union of Equality: Gender Equality Strategy 2020–2025 (Një bashkim i barazisë: Strategjia e Barazisë 
Gjinore 2020-2025), COM(2020) 152, 5.3.2020. Gjendet në: https://commission.europa.eu/strategy-and-
policy/policies/justice-and-fundamental-rights/gender-equality/gender-equality-strategy_en  
113 Direktiva (BE) 2023/970 e Parlamentit Evropian dhe e Këshillit e datës 10 maj 2023 për forcimin e parimit të pagës 
së barabartë për punë të barabartë ose punë me vlerë të barabartë ndërmjet burrave dhe grave përmes 
transparencës në paga dhe mekanizmave të zbatimit s (Direktiva për Transparencën e Pagave) (Tekst relevant për 
Zonën Ekonomike Evropiane), OJ L 132, 17.5.2023, f. 21–44. Shih: https://eur-lex.europa.eu/legal-
content/EN/TXT/?uri=CELEX%3A32023L0970  

përmbushin detyrimet e tyre që lidhen me parimin e pagës së barabartë. Gjithashtu, 
kompanitë në shtetet e BE-së kanë detyrimin të japin informacion për pagat dhe të marrin 
masa nëse hendeku gjinor në paga është më shumë se 5 për qind. Direktiva përmban 
gjithashtu dispozita për kompensimin e personave të dëmtuar nga diskriminimi në pagë, si 
edhe sanksione, përfshirë edhe gjoba, për punëdhënësit që shkelin rregullat. 
 
Shembuj të tjerë të PPPGJ-së përfshijnë, për shembull, Zvicrën, ku çdo kompani që ka 
marrëdhënie biznesi me shtetin duhet t’i paguajë punonjësit meshkuj dhe femra në mënyrë 
të barabartë. Në Spanjë, Ligji i Prokurimit Publik përfshin një numër dispozitash për barazinë 
gjinore që lidhen me faza të ndryshme të procedurës së prokurimit, që nga zgjedhja e 
kontraktorëve deri në zbatimin e kontratave publike. Kushdo që është dënuar për shkelje të 
të drejtave të punonjësve, përfshirë për veprime dhe sjellje që shkelin të drejtat dhe 
mundësitë e grave – si për shembull, diskriminimi apo ngacmimi – nuk ka të drejtë të 
nënshkruajë kontrata me organizata të sektorit publik. Po kështu edhe kompanitë me më 
shumë se 250 punëtorë që nuk kanë vënë në zbatim plane të barazisë gjinore e kanë të 
ndaluar të marrin pjesë në kontrata të prokurimit publik.114 
 
UN Women promovon metoda të tjera që i shërbejnë ekonomisë, si për shembull mbështetja 
e rregullave të prokurimit që favorizojnë ofertat për tender nga bizneset e drejtuara nga gratë 
dhe promovimin e kompanive jashtë qarqeve të zakonshme të biznesit, duke e zgjeruar 
kështu spektrin e mundësive të punësimit dhe duke krijuar tregje të reja.115 Për më shumë 
hollësi lidhur me udhëzimet e BE-së mbi PPPGJ-në, shih udhëzuesin hap pas hapi të IEBGJ-
së, në: https://eige.europa.eu/sites/default/files/documents/mh0821357enn_002.pdf; si dhe: 
https://eige.europa.eu/gender-mainstreaming/methods-tools/gender-responsive-public-
procurement. 
 

4.6. Monitorimi dhe vlerësimi me ndjeshmëri gjinore 
 
Monitorimi dhe vlerësimi me ndjeshmëri gjinore përdoret për të treguar nëse një program i 
caktuar trajton përparësitë dhe nevojat e ndryshme të grave/vajzave dhe burrave/djemve. 
Qëllimi është të vlerësohet nëse programi ka ndikimin e parashikuar (ose edhe ndonjë 
ndikim të paparashikuar) në marrëdhëniet gjinore, si dhe të përcaktohen aspektet gjinore që 
duhen integruar në sistemet e monitorimit dhe të vlerësimit. Për të qenë efektiv, monitorimi 
dhe vlerësimi me ndjeshmëri gjinore duhet të përfshijë njëkohësisht të dhëna cilësore dhe 
sasiore që matin ndikimin mbi marrëdhëniet midis gjinive. Pa të dhëna të mjaftueshme 
është shumë e vështirë të bëhet analizë e njëmendtë e ndikimit të programeve mbi barazinë 
gjinore. Kjo do të thotë që të gjitha të dhënat duhet të mblidhen, paraqiten dhe analizohen të 

114 Instituti Evropian për Barazi Gjinore (IEBGJ) (2022). Gender-responsive Public Procurement: Step-by-step Toolkit 
(Prokurimi publik i përgjigjshëm gjinor: Manual hap pas hapi). Shih: 
https://eige.europa.eu/sites/default/files/documents/mh0821357enn_002.pdf  
115 UN Women (2017). The Power of Procurement: How to Source from Women-owned Businesses (Fuqia e 
prokurimit: si të blihet nga bizneset me pronare gra). Shih: https://www.unwomen.org/en/digital-
library/publications/2017/3/the-power-of-procurement  

ndara më së paku sipas gjinisë.116 Gjithashtu, rezultatet dhe informacionet e marra nga 
monitorimi dhe vlerësimi me ndjeshmëri gjinore shërbejnë si bazë për ciklet e politikave: ato 
identifikojnë aspektet për të cilat do të duhet të përfshihen objektiva dhe tregues të barazisë 
gjinore të formuluar shprehimisht në fazën e planifikimit. 
 
Për shembull, në raportet e monitorimit po përfshihen gjithnjë e më shumë të dhëna të 
ndara sipas gjinisë në lidhje me numrin e punonjësve dhe zyrtarëve që marrin pjesë në 
trajnime dhe aktivitete të tjera për ndërtimin e kapaciteteve, që është një hap i parë i mirë në 
kuadër të monitorimit me ndjeshmëri gjinore. Megjithatë, monitorimi do të përfitonte në 
mënyrë të konsiderueshme në qoftë se pjesë e këtij procesi bëhen edhe aspekte të tjera 
gjinore, si aktivitetet që trajtojnë pabarazitë gjinore. Sidoqoftë, monitorimi dhe vlerësimi i 
ndjeshëm gjinor i politikave bujqësore kërkon përfshirje të vazhdueshme të perspektivës 
gjinore në këto politika, si dhe krijimin e treguesve që lidhen me gjininë. 
 
  

116 Instituti Evropian për Barazi Gjinore (IEBGJ) Thesaurus (fjalor tematik) [në internet]. Gjendet në: 
https://eige.europa.eu/thesaurus/terms/1217?lang=en  

Veprim kyç i rekomanduar në sektorin e 
bujqësisë dhe të zhvillimit rural 

 
Pjesë e ndërhyrjeve për përfshirjen e perspektivës gjinore janë edhe ndërtimi i kapaciteteve 
për kryerjen e analizave gjinore dhe angazhimi aktiv i specialisteve dhe specialistëve në 
fushën e integrimit gjinor gjatë gjithë fazave të hartimit, zbatimit dhe monitorimit të 
strategjive dhe politikave. Po kështu, politikat ekzistuese që janë në proces zbatimi duhet të 
vlerësohen për sa i përket reagueshmërisë së tyre gjinore (domethënë, për të vlerësuar se sa 
mirë i trajtojnë dhe gjejnë zgjidhje për pabarazitë në sektorin/fushën e politikave). Pas kësaj, 
nëse është e nevojshme, këto politika rishikohen dhe ndryshohen në mënyrë që perspektiva 
gjinore të përfshihet në strategjitë sektoriale dhe në strukturat, sistemet dhe proceset e të 
gjitha institucioneve të angazhuara në sektor. 
 
Rrjedhimisht, duke pasur parasysh se ndikimet e qeverisjes në sektorin e bujqësisë nuk janë 
asnjanëse nga pikëpamja gjinore, është e rëndësishme që të vendoset dialog midis atyre që 
hartojnë politika, programe dhe skema mbështetëse bujqësore, dhe atyre që punojnë në 
drejtim të barazisë dhe trajtimit të drejtë gjinor. Një kuptim më i mirë nga të gjithë i lidhjeve 
midis pabarazive gjinore, bujqësisë dhe zhvillimit rural mund të sjellë afrimin e prioriteteve të 
politikave në të dy drejtimet, dhe do të mundësojë organizimin e veprimeve specifike të 
bashkërenduara dhe të detajuara për trajtimin e çështjeve të përbashkëta dhe konverguese. 
 
Për fuqizimin e grave në bujqësi dhe në ekonominë rurale, masat e gjera politike që duhet të 
merren urgjentisht janë: 

 Trajtimi i mungesës së dukshmërisë dhe identitetit të grave që punojnë në bujqësi. 
 

 Sigurimi dhe mbrojtja e të drejtave të grave mbi burimet, qoftë individuale ashtu edhe 
të përbashkëta, si për shembull, toka, uji, etj. 
 

 Krijimi dhe sigurimi i të drejtave mbi shërbimet bujqësore (kredi, sigurime, teknologji, 
shërbime këshillimore, lëndë të para, si farat, etj.) njësoj si fermerët burra. 
 

 Ofrimi i mbulimit me mbrojtje sociale në formën e kushteve më të mira të punës, 
paga të barabarta, pension, shërbimet e kujdesit për fëmijët, të drejtat në lidhje me 
amësinë, etj. 
 

 Garantimi i hapësirave të barabarta për gratë në të gjitha organet vendimmarrëse që 
lidhen me bujqësinë dhe zhvillimin rural. 

 
Rekomandime më specifike për politikat, që burojnë nga problemet kryesore të barazisë 
gjinore të identifikuara më sipër në Shqipëri paraqiten në tabelën e mëposhtme. 
 
 

5  



 
 

Bujqësia dhe zhvillimi rural  
Udhëzues për përfshirjen e perspektivës gjinore   60 60 

TABELA 3 
 
Veprime prioritare për integrimin e objektivave të barazisë gjinore në sektorin e 
bujqësisë dhe të zhvillimit rural117 
 

Problemet gjinore 
kryesore 

Veprimet prioritare 

Puna e grave në 
bujqësi kontribuon 
konsiderueshëm në 
ekonomi, megjithatë 
roli i tyre përgjithësisht 
vazhdon të mos njihet. 

 Të zbatohet një zinxhir vlerash dhe një qasje për zhvillimin e 
sistemit të tregut me ndjeshmëri gjinore në të gjitha projektet 
dhe nismat bujqësore. 

 Të zhvillohen fushata ndërgjegjësuese, komunikuese dhe 
informuese me fokus të shprehur qartë mbi promovimin e 
punës së grave dhe rolit thelbësor dhe kontributit të tyre në 
bujqësi, sigurinë ushqimore, agroturizëm, zhvillim rural, etj. 

 INSTAT-i të harmonizojë plotësisht metodologjinë për llogaritjen 
e hendekut në paga me standardin e BE-së/ONP-së. 

Stereotipat gjinorë dhe 
praktikat 
diskriminuese 
kufizojnë aksesin e 
grave në burimet 
thelbësore të 
prodhimit bujqësor 
bazë 

 Të trajtohen format e diskriminimit për shkak të përkatësisë së 
shumëfishtë ndaj grave në zonat rurale dhe grave që punojnë në 
bujqësi. 

 Të promovohet, mbështetet dhe sigurohet ofrimi i arsimit 
parashkollor në zonat rurale për ndikimin e dyfishtë të tij në 
rritjen e cilësisë së arsimit për fëmijët dhe reduktimit të 
ngarkesës së kujdesit për fëmijët të grave në zonat rurale. 

 Të shihet mundësia e dhënies së kartave të fermerëve të veçanta 
për burrat dhe gratë: të përfshihet elementi i specifikimit të 
grave si bashkëpronare/bashkadminstratore, për të siguruar që 
gratë në zonat rurale të mund të marrin vendime vetë për 
përdorimin e tokës së tyre dhe për të bërë kërkesa për fonde. Kjo 
do të rrisë fuqinë negociuese të grave, pjesëmarrjen e tyre në 
rrjetet vendore dhe aksesin e tyre në fondet e programeve. 

 Të sigurohet që gratë e angazhuara në bujqësi të marrin pjesë 
në trajnime për bimët dhe varietetet në kuadër të parametrave 

117 Rekomandimet janë bazuar dhe përshtatur nga ato të paraqitura në burime të ndryshme: Komisioni Evropian 
(2023). Raporti për Shqipërinë 2023; FAO (2016). Gender, Agriculture, and Rural Development in Albania (Gjinia, 
bujqësia dhe zhvillimi rural në Shqipëri); FAO (2020). Smallholders and Family Farms in Albania. Country Study 
Report 2019 (Fermat e vogla dhe fermat familjare në Shqipëri: Raport studimor për vendin); Komisioni i Lartë i Shtetit 
(2023). Fuqizimi ekonomik i gruas në Shqipëri. Raport i auditimit të performancës; KEGJFDG E OKB-SË (2023). 
Vërejtje përmbyllëse të raportit të pestë periodik për Shqipërinë, 2023; UN Women (2017). Gender Responsive 
Budgeting: A Focus on Agriculture Sector (Buxhetimi i përgjigjshëm gjinor: Fokus mbi sektorin bujqësor). 

Problemet gjinore 
kryesore         

Veprimet prioritare 

të tokës dhe teknologjisë së prodhimit, për mundësimin e 
prodhimeve me cilësi të lartë; dhe gratë e angazhuara në 
vjeljen/korrjen e prodhimeve bujqësore të informohen për 
përdorimin e praktikave të duhura gjatë dhe pas vjeljes/korrjes. 

 Të krijohen kanale për komunikimin dhe shpërndarjen e rregullt 
të informacioneve specifike për teknologji të reja, standardet e 
higjienës, standardet e marketimit dhe cilësinë e prodhimeve në 
përputhje me kriteret e BE-së që vendosin lidhje me gratë dhe 
me burrat, përfshirë gratë dhe burrat në zona të thella dhe nga 
grupe të cenueshme. 

Shërbimet këshillimore 
bujqësore u drejtohen 
kryesisht burrave 

 Të ofrohen shërbime këshillimi që u përgjigjen kërkesave dhe 
nevojave, dhe të cilat janë të aksesueshme dhe të përdorshme 
në mënyrë të barabartë nga gratë dhe burrat në zonat rurale 
dhe të thella. 

 Të ofrohen shërbime që përfshijnë jo vetëm temat që lidhen me 
bujqësinë por edhe ato që trajtojnë tema si mbajtja e llogarive 
dhe kontabiliteti, menaxhimi i biznesit, marketimi, përpunimi 
ushqimor, diversifikimi i të ardhurave, përgatitja e planeve të 
investimit, turizmi dhe zhvillimi i qëndrueshëm mjedisor dhe 
social. 

 Të ndërmerret një vlerësim (i ndikimit) gjinor të planit strategjik 
për reformë në sistemin këshillimor bujqësor dhe të integrohen 
të gjithë elementët e nevojshëm për sigurimin e ndërgjegjësimit 
dhe informimit përfshirës dhe reagues gjinor. 

 Të organizohen trajnime gjinore për të gjithë personelin teknik 
dhe drejtues në sistemin këshillimor bujqësor dhe të përfshihet 
ekspertiza gjinore si kriter në përshkrimet e vendeve të punës. 

 Të përfshihet trajnimi për metodat dhe instrumentet e 
ndjeshme gjinore në kurrikulat këshillimore bujqësore. 

 Të rritet konsiderueshëm numri i grave këshilluese bujqësore 
dhe të sigurohet që ato të mund t’i ofrojnë shërbimet e tyre në 
kushte pune të përshtatshme dhe me pajisjet e duhura për të 
ndihmuar përfituesit. 

 Të ndiqet përparimi i informimit dhe ndërgjegjësimit dhe 
mbulimi i territorit me të, si dhe të monitorohet ndikimi i tij. 

Nivelet e ulëta të 
(bashkë-)regjistrimit të 
pronës kufizon aksesin 
e grave në mundësi 
ekonomike 

 Të forcohen të drejtat ligjore të grave nëpërmjet rishikimit të 
nocionit ligjor të përkufizimit të “familjes bujqësore”, për ta 
harmonizuar atë me standardet/legjislacionin e BE-së. 

 Të futen titujt e përbashkët të pronësisë mbi fermat dhe figura e 
bashkadministratorit/bashkadministratores, e vendosur me ligj 
në shtete të BE-së si Belgjika dhe Spanja, si një metodë për 
pakësimin e informalitetit të punës së grave dhe rritjen e aksesit 
të tyre në mbrojtje sociale, të ardhura dhe vendimmarrje. 

 Të rishikohen rregullat dhe të përmirësohet zbatimi i regjistrimit 
të tokës së të gjithë pronarëve ligjorë (të shmanget 
regjistrimi/identifikimi vetëm në emrin e të ashtuquajturit 
“kryefamiljar”), në përputhje me KEGJFDG-në. 

 Të sigurohet që zyrat e regjistrimit të pronave të paluajtshme t’i 
mbledhin të dhënat e regjistrimit të tokës të ndara sipas gjinisë, 
në përputhje me OZHQ 5.a. 

 (Bashkë-)pronësia e 
grave në ferma dhe 
ndërmarrje bujqësore 
është e kufizuar 

 Të rishikohen programet e asistencës sociale dhe të forcohet 
reagueshmëria e tyre gjinore, me synim që të krijohet një mjedis 
mundësues për gratë dhe burrat e vetëpunësuar që punojnë në 
sektorin agro-ushqimor. 

 Të rritet ndjeshëm buxheti i asistencës sociale. 

 Të ofrohen stimuj për (bashkë-)regjistrimin e ndërmarrjeve 
bujqësore dhe fermave nga gratë. 

 Të zhvillohen fushata për informimin, ndërgjegjësimin dhe 
komunikimin lidhur me përfitimet, procedurat e sakta, dhe 
mundësitë që u krijohen grave nga (bashkë-)regjistrimi i 
ndërmarrjeve bujqësore dhe fermave. 

Gratë në zonat rurale 
kanë akses të kufizuar 
në burimet e 
nevojshme që duhen 
për t’u marrë me 
biznes 

 Të ofrohen stimuj fiskalë për zhvillimin e ndërmarrjeve të vogla 
dhe të mesme dhe bizneseve të reja në zonat rurale, sidomos 
për ato në pronësi të grave dhe/ose ato që punësojnë një numër 
të konsiderueshëm grash. 

 Të miratohet dhe zbatohet një strategji për të siguruar që gratë 
dhe vajzat në zonat rurale dhe të thella të kenë akses të 
mjaftueshëm në TIK. 

 Të forcohet depërtimi i internetit me lidhje fikse me bandë të 
gjerë në zonat rurale. 

 Të forcohen njohuritë financiare bazë të pronarëve të fermave të 
vogla dhe të fermerëve në familjet bujqësore, sidomos të grave 
dhe vajzave, përmes trajnimeve nga shërbimet këshillimore dhe 
aktorë të tjerë. 

 Të ofrohen programe afatgjata për ndërtimin e kapaciteteve të 
grave që punojnë në sistemet agroushqimore në lidhje me 
bujqësinë e qëndrueshme, kreditë, marketingun, skemat 
qeveritare, njohuritë financiare bazë, menaxhimin e 
ndërmarrjeve, njohuritë ligjore bazë, etj. 

 Të zhvillohen në të gjithë vendin programe trajnimi posaçërisht 
për gratë në zonat rurale, për përgatitjen dhe forcimin e aftësive 
të tyre në fushat e biznesit dhe të sipërmarrjes. 

 T’u sigurohet grave në zonat rurale akses në shërbime për 
zhvillimin e bizneseve të cilat janë të përballueshme, me cilësi të 
lartë, dhe që u përgjigjen nevojave të tyre. 

 Të prezantohet një skemë për garantimin e kredive të vogla për 
ndërmarrjet e vogla në pronësi të grave ose të drejtuara nga 
gratë dhe/ose nga grupe grash të angazhuara në sistemet 
agroushqimore. 

Gratë fermere kanë 
përfaqësim të ulët në 
organizata, shoqata 
dhe organe 
vendimmarrëse në 
zonat rurale 

 Të forcohen kapacitetet e shoqatave, organizatave dhe grupeve 
të tjera ekzistuese të fermerëve/prodhuesve për të qenë 
përfshirës (për sa i përket gjinisë, moshës, etj.), përfshirë përmes 
krijimit të kritereve të drejta dhe transparente për pjesëmarrjen 
e grave në pozita udhëheqëse dhe vendimmarrëse në këto 
organizata. 

 Të ofrohet asistencë teknike dhe këshillim me ndjeshmëri 
gjinore për krijimin dhe menaxhimin e grupeve përfshirëse të 
fermerëve dhe të mbështeten këto grupe fermerësh për 
hartimin e programeve reaguese gjinore. 

 Të hartohen dhe zbatohen politika dhe programe që 
mbështesin organizatat e grave në zonat rurale, fermerët dhe 
prodhuesit që të konkurrojnë me efektivitet në sektorin e 
bujqësisë. 

Ofrimi i shërbimeve 
dhe infrastruktura në 
zonat rurale nuk 
plotësojnë sa duhet 

 Bazuar në të dhënat e Censit të vitit 2023, të kryhet një vlerësim 
me bazë popullatën i kostos së të gjitha shërbimeve në nivel 
vendor/komunal, sidomos i atyre në të cilat mbështeten gratë 
dhe grupet e pafavorizuara të popullatës. 

nevojat e grave dhe të 
vajzave 

 

 Të përfundohet procesi i decentralizimit përmes përparimit të 
decentralizimit fiskal me në qendër qytetarët, për të siguruar 
fonde të mjaftueshme dhe realizimin e shërbimeve në nivelin 
vendor. 

 T’u sigurohet grave në zonat rurale aksesi i duhur në shërbime 
cilësore shëndetësore, shërbime të shëndetit seksual dhe 
riprodhues, shërbime të kujdesit për fëmijët, shërbime të 
transportit publik dhe shërbime të mbrojtjes sociale dhe 
shërbime të tjera bazë. 

 Të vazhdohet të investohet në infrastrukturën rurale, që është 
me rëndësi kyçe në zhvillimin social dhe ekonomik të fermave 
familjare dhe anëtarëve të tyre, duke vënë theksin tek rrugët, 
sistemet e tubacioneve të ujit, energji elektrike, dhe TIK. 

 Të shtohen alokimet buxhetore për shërbimet shëndetësore, 
veçanërisht për gratë dhe gratë e moshuara në zonat rurale dhe 
zonat e thella. 

 Të investohet dhe të krijohet infrastrukturë, shërbime 
komunitare, shërbime të kujdesit në fermë dhe jashtë fermës 
për fëmijët, të moshuarit dhe personat me aftësi të kufizuara. 

 Të zbatohet me efektivitet decentralizimi. 

Formimi profesional 
bujqësor nuk mbështet 
perspektivat e grave 
dhe vajzave për të 
pasur karrierë në këtë 
sektor 

 Të ndërmerret një reformë gjithëpërfshirëse dhe reaguese 
gjinore në arsimin profesional bujqësor për ta bërë AFP-në që të 
ketë më shumë relevancë për vajzat, për nevojat e grave 
fermere, dhe tregun. 

 Të forcohen shkollat bujqësore në sistemin AFP dhe të rriten 
kapacitetet gjinore të të gjithë personelit të tyre për t’u përfshirë 
në mënyrë të njëmendtë në arsim dhe formim reagues gjinor. 

 Të promovohen shkollat bujqësore në sistemin AFP si 
mekanizma punësimi dhe të mbështetet sipërmarrja dhe 
punësimi i të diplomuarve dhe të diplomuarave në zonat rurale. 

 Të investohet në masa shoqëruese, si aftësitë pedagogjike, 
krijimi i një mjedisi shkollor pa ngacmime dhe dhunë (seksuale), 
konvikte cilësore dhe të sigurta, dhe aspekte të tjera të 
ngjashme. 

 Të rritet numri i programeve të mentorimit për gratë dhe vajzat 
nga zonat rurale. 

 Të ndërmerren masa të veprimit afirmativ për të mbështetur 
vajzat studente nga zonat rurale, si për shembull, bursa të 
posaçme për to. 

 Të ofrohet trajnim profesional fleksibël për zonat ku aksesi është 
i vështirë dhe të përdoren qendra trajnimi të lëvizshme. 

 Të promovohen shkëmbimet e përvojave dhe bashkëpunimi me 
gratë fermere dhe kooperativat e grave në demonstrimin e 
parcelave model dhe praktikave më të mira. 

 Të përmirësohet transporti shkollor, me fokus të veçantë në një 
shërbim transporti të sigurt dhe të favorshëm si për djemtë, 
ashtu edhe për vajzat. 

Politikat, programet, 
buxhetet dhe skemat 
mbështetëse 
kombëtare në bujqësi 
nuk u përgjigjen 
mjaftueshëm nevojave 
të grave 

 Të integrohet perspektiva e barazisë gjinore në të gjithë sektorët 
e Strategjisë së Bujqësisë, Zhvillimit Rural dhe Peshkimit 2021-
2027, ndër të tjera edhe në masat dhe kuadrin e monitorimit të 
performancës së saj. 

 Të miratohen masa të veçanta të përkohshme në përputhje me 
nenin 5 5ë Direktivës 2010/41/EU, me synim që të sigurohet në 
praktikë barazi e plotë midis burrave dhe grave në sektorin 
bujqësor. 

 Të ndërmerren një vlerësim i përfituesve dhe një analizë gjinore 
e të gjithë alokimeve financiare, subvencioneve, skemave dhe 
investimeve në bujqësi (asete, lëndë të para, energji elektrike, 
sistemi i ujitjes, kredi, etj.). 

 Të monitorohet me vëmendje ndikimi mbi barazinë gjinore i të 
gjitha masave të veçanta të ndërmarra dhe përshtatja e tyre me 
qëllim përmbushjen e objektivave të barazisë. 

 Të vendoset dhe të ndërmerret rregullisht vlerësimi i ndikimit 
gjinor, i harmonizuar me praktikat e BE-së, të (i) të gjitha 
skemave ekzistuese të mbështetjes dhe kredive për fermerët; (ii) 
masave mbështetëse të agroturizmit; (iii) masave mbështetëse 
për sistemet agroushqimore; (iv) masave mbështetëse dhe 
investimeve në zhvillimin rural. 

 Të shtohen përpjekjet në kuadër të politikave për rritjen e 
numrit të grave përfituese nga skemat e ndryshme; të 
orientohen financimet drejt grave përmes rishikimit të kritereve 
të pranimit dhe përfshirjes së masave të posaçme. 

 Të mbështeten gratë dhe grupet e grave që të aplikojnë për 
grante të financuara nga qeveria ose donatorët. 

 Të sigurohet pjesëmarrje efektive e grave nga zonat rurale në 
proceset e konsultimit për projekt-politikat, programet dhe 
skemat në bujqësi. 

 Të forcohet pjesëmarrja e grave vendore në hartimin dhe 
zbatimin e nismave që lidhen me menaxhimin e burimeve, si ato 
për ujin, përdorimin e tokës, ndryshimet klimatike, ruajtjen e 
biodiversitetit dhe trashëgiminë kulturore. 

 Të zbatohet në bujqësi dhe zhvillim rural një qasje 
gjithëpërfshirëse, që favorizon të varfrit dhe është reaguese 
gjinore, që përfshin mbrojtjen sociale dhe zhvillimin e 
infrastrukturës, të mirëqenies sociale dhe të ekonomisë. 

 Të përdoren rregullat e barazisë gjinore të IPA-ZHR III si orientim 
për harmonizimin me standardet e barazisë gjinore të BE-së për 
shpërndarjen e fondeve. 

 Të shtohen përpjekjet për buxhetimin e përgjigjshëm gjinor në 
MBZHR dhe të veprohet mbi bazën e konstatimeve përkatëse të 
Komisionit të Lartë të Shtetit (Raporti i Auditimit të 
Performancës 2023). 

 Të alokohen burime për forcimin e kapaciteteve dhe aftësive në 
përfshirjen e perspektivës gjinore të hartuesve të politikave në 
sektorin e BZHR-së, zyrtarëve bujqësorë dhe personelit 
këshillimor bujqësor, stafit të programeve, stafit të institucioneve 
vendore përkatëse dhe institucioneve ofruese të shërbimeve. 

 Në rishikimin/përditësimin e legjislacionit ekzistues dhe hartimin 
e ligjeve, politikave dhe strategjive të reja, të sigurohet që ato t’u 
përmbahen standardeve të përdorimit të gjuhës përfshirëse 
gjinore. 

Boshllëqe në statistikat 
dhe të dhënat gjinore 
për bujqësinë dhe 
zhvillimin rural 

 Të forcohen kapacitetet e drejtorisë së statistikave bujqësore në 
MBZHR për mbledhjen dhe përpunimin e të dhënave, përfshirë 
të dhënat e ndara sipas gjinisë dhe statistikat gjinore, në 
përputhje me kriteret për treguesit gjinorë të Eurostat-it dhe 
OZHQ-ve. 

 MBZHR të punojë për treguesit me ndjeshmëri gjinore të 
monitorimit të performancës të identifikuar në Raportin e 

Auditimit të Performancës (2023) të Komisionit të Lartë të 
Shtetit. 

 Në pyetësorët e Censit të Bujqësisë të përfshihen të gjithë 
elementët me ndjeshmëri gjinore në përputhje me standardet e 
Eurostat-it dhe FAO-s për statistikat gjinore në bujqësi. 

 Të hartohet një regjistër i fermave i plotë, plotësisht i 
aksesueshëm dhe me të dhëna të ndara sipas gjinisë, që 
përfshin elementin e bashkëregjistrimit të 
bashkadministratorëve të fermave. 

 Së bashku me regjistrin e fermave, të krijohet edhe një Sistem i 
Informacionit për Parcelat e Tokës, një regjistër i kafshëve, dhe 
një Rrjet i të Dhënave të Llogarive të Fermave. Këto përfaqësojnë 
parakushte të rëndësishme për zbatimin e politikave specifike 
për mbështetjen e investimeve në përputhje me rregulloret e 
BE-së. 

 Të shtohen përpjekjet për ngritjen e Rrjetit të të Dhënave të 
Llogarive të Fermave për të siguruar disponueshmërinë e të 
dhënave dhe statistikat gjinore që lidhen me fermat e vogla. 

 Të krijohen dhe botohen periodikisht statistika administrative të 
harmonizuara me ato të BE-së në lidhje me banorët e zonave 
rurale, mbi bazën e tabelës së klasifikimit të popullsisë të BE-së 
dhe të ndara sipas të gjitha kategorive përkatëse (gjinia, mosha, 
aftësia, statusi social-ekonomik, etj.). 

